
BIABIAWO KPLE ŊUÐOÐOWO

 Fiẽ na mí, xɔñyewo, enyo ŋutɔ be woanɔ afisia fiẽ sia. Eye me…
nɔnɔme si me nusia ƒomevi va dze dzinye le, enye be esi mele…

menɔ tame bum ŋdi sia kuɖe ŋɔvinyeŋutsu ŋu, kple alesi menya nusi
subɔsubɔ eve wɔwɔ gbeɖeka nye la.
2 Eye le—le nye veme la ssst via ɖe le afima. Mele mawunya gblɔm
sɔgbɔ. Eye kasia menya va ɖo du sia me, le bali sia me ko la, le
dzigbeglã ŋu ɖaa le afisia la nane ƒomevi si le abe…esia, woyɔnɛ
be…Yaƒoƒo si le balia me afisia la, ɖeko wòtena vevie wòle be manɔ
ta mim ɣesiaɣi ne mele bali sia me. Ke ne medzo, ŋkeke eve megbe
ko la, ebuna. Ne metrɔ gbɔ la, egadona ake.
3 Ke seselelãme ƒomevia ɖe nɔ asinye na Nɔviŋutsu Neville, esi
menya bena—bena ɖewohĩ míezɔ mɔ la didie vie tsɔwu esi mia
sɔhɛawo miezɔ, eye ale míele go keme dzi kpɔm ɖaa. Eyata ewɔ
sigbe míeɖo seselelãme na mía nɔewo, eye zi alesi míaƒe ŋkekewo
le aƒe tum, ŋkeke vɔw̃o gogo. Eye ekema míenya be míele dzodzom,
magadidi o, ne Aƒetɔ la lɔ.̃
4 Eye mesusu be, mienya be, Nɔviŋutsu Boze le afisia nɔ ge
Kwasiɖagbe si gbɔna fiẽ, mexɔe se nenema. Me…Ɖe wogblɔ esia na
mia? Ẽ, Kwasiɖagbe si gbɔna fiẽ. Film aɖe—aɖe le esi si wòdi be
yeaɖe afia, kuɖe eƒe dɔgbededewo ŋu le ƒugodo afisi…Eku drɔẽ aɖe—
aɖe si va nɛ anɔ ƒe geɖewo, kuɖe Chicago vava ŋu. Ke nɔvi dahe sue
la va tsaka keŋ ɣeaɖeɣi, gblɔ bena yeƒe gbedeasi la mekpɔ emevava
o. Eye meɖe eme nɛ alesie Aƒetɔ la wu nu xoxo. Ale wòse eme.
5 Ale emegbe Aƒetɔ ganae drɔẽ bubu. Eye esime gɔmeɖeɖe la va
la, egblɔ nɛ afisi wòayi kple nusi wòawɔ. Eye wòyi ɖe afima ke,
míatɔwo, oo, míatɔwo, eyi Kenya kple Tanganyika kple Uganda, le
nenem dukɔwo me le afima, ɖeko wòwɔ nuku nusiwo Aƒetɔ wɔ na
wo le woƒe dɔgbededewo me. Eye wòdi be yeaɖe nɔnɔmetata la afia,
ale ko be yeafia nusi Aƒetɔ la le wɔwɔm le dukɔ mawo dome, Afrika
ƒe kɔta siwo le gama. Ne Aƒetɔ la lɔ̃ la, le Dzove me la, medi be mayi
aɖakpee le afima hena…kple nenem me siwo le kɔta mawo dome,
hena takpekpe ɖeka wɔwɔ doŋgɔ teti hafi mayi ɖe Rhodesia kple
Dziehe Afrika ake.
6 Ke, ale, emae nye Kwasiɖagbe si gbɔna ƒe zãme, eyata miɖo
ŋku dzi, azɔ. Eye miado gbe ɖa sesĩe ɖe Nɔviŋutsu Joseph ta, enye
nɔviŋutsu nyuia ɖe. Mekpɔ ŋudzedze le eŋu geɖe, eƒe nɔvikadede
kple etɔeawo.

7 Emegbe, kwasiɖa sia si gbɔna la, míadzo ɣemaɣi ayi…aɖo ta
Pines ƒe Dziehe gome, eye emegbe míaɖiɖi ɖe Columbia, Dziehe
Carolina; eye emegbe tso afima ayi Cow Palace, le Ɣetoɖoƒe Ƒuta,
emegbe míayi dzi age ɖe Grass Valley; eye atso afima ayi Xexeame ƒe
Asifiaƒe, atrɔ gbɔ va Oregon ake; emegbe aɖo ta ɖe British Columbia,
kple bubuawo, ayi dzi ayi dzi vaseɖe kele sia ƒe nuwuwu. Ekema,
míekpɔ mɔ be, le kele sia me, ne Aƒetɔ lɔ̃ la, míawɔ takpekpe geɖewo
le afisia, ne Aƒetɔ na.
8 Eye mesusu be, hafi madzo la, enye nusi nyo be woabia biabia
aɖewo. Mienyae, nàkpɔ nusi le amewo ƒe dzi dzi ne wobia biabiawo.
Ke eyata ale mesusu be, minyaa, fiẽ sia, be ɖeko míawɔ dzeɖoɖo suea
ɖe tso dzime-yi-dzime kpakple a—alẽha sue, si nye amesiwo le afisia,
ale ko—ko be maƒo nu na mi tso—tso míaƒe dziwo me. Ɣeaɖewoɣi
la mesusu be ema wɔa nyui tsɔwu mawunya gbeƒãɖeɖe, ɖeko wòwɔ
sigbe míesea mía nɔewo me nyuie tsɔwu.
9 Míeda akpe na Mawu ɖe nusiwo míekpɔ Wòwɔ le kwasiɖa sia me
le gbedodoɖa ŋutiɖoɖo me, enye nu tɔxɛ ŋutɔ. Ke eyata míeda akpe,
ɖeko míeda akpe kakaka.
10 Eye míekpɔ ɣeyiɣi la kple nuwuwuɣi la le aƒe tum, esi míenya
be nane sɔ gbe le dzɔdzɔ ge. Ke amea ɖeke meli o negbe ɖe wònya
be esia nye nyateƒe, ne enye ta—ne enye tamebula la. Míenya, míelé
ŋku ɖe esia ŋu to agbenɔɣiawo me, mía dometɔ ɖesiaɖe kpɔ mɔ nɛ.
Gake, minyaa, nu geɖewo le dzɔdzɔm fifia. Míe—míenya bena ele
teƒe…mate ŋu agadidi o. Eye azɔ ɖewohĩ maƒo nu kuɖe ɖewo ŋuti le
wo dome le ɣeyiɣi ʋeea ɖewo me.
11 Gake mina azɔ, be míadze egɔme la, mina míabɔbɔ míaƒe tawo ko
hena gbedodoɖa nyati ɖeka. Eye esime míaƒe tawo le to la, nyemenya
ne nane le míaƒe dziwo dzi, si ke míadi be woaɖo ŋku mía dzi le
gbedodoɖa me le Mawu ŋkume o. Ne ɖe li la, mikɔ miaƒe asiwo yi
dzi ko. Eya ase egɔme, Enya nusianu kuɖe eŋu. Gbedodoɖabiabia aɖe
ko si èdi be yeagblɔ be, “Mawu, ɖo ŋku dzinye.” Aƒetɔ la nayra mia
dometɔ ɖesiaɖe.
12 Mía Fofo si le Dziƒo, esime míeva fiẽ sia hele tetem ɖe amenuveve
Fiazikpui ma ŋu, esi Wò la ènyo dɔme ale gbegbe hekpe mí be míatsɔ
dzideƒo ate va Mawu ƒe Fiazikpui la kple Eƒe amenuveve gbɔ, be
míabia nu ɖesiaɖe si ahiã mí la. Ègblɔ na mí be ne míasɔ gbɔ ade
ame eve alo etɔ̃ aƒo ƒu eye míaƒo ƒu ɖe Wò Ŋkɔ me la, bena Ye la
yeanɔ mía dome. Eye ale nusianu si míedi la, ne míebiae la, míaxɔe
ne ɖeko míaxɔ se bena míele exɔ ge.
13 Ènya egbeŋkeke ƒe nɔnɔme kple hame la ƒe nɔnɔme kple amewo
ƒe nɔnɔme, eye míaƒe biabiawo le Ŋkuwò me. Azɔ, Èkpɔ asiwo le

ya me, Aƒetɔ. Ènya amewo ƒe dziwo, kple woƒe didiwo kple woƒe
hiãhiãwo. Ke míekpɔ be ɣeyiɣi la gogo, nuwo le tetem ƒoƒu azɔ,
alilikpo gãwo ɖi anyi. Nusiwo nyagblɔɖilawo gblɔ ƒe alafalafawo va
yi, míekpɔ nusiwo medzɔ kpɔ vaseɖe ɣeyiɣi sia me o, ke eyae si kpɔm
míele tututu le míaƒe ŋkekewo me.
14 Azɔ míele gbe dom ɖa, Fofo, bena Wò nàna yayra siawo mí be
míabia. Yɔ dɔ dɔnɔwo kple fukpelawo. Na Wò hame la, Aƒetɔ, gbugbɔ
ɖɔ Gbɔgbɔ Kɔkɔe ƒe ŋusẽ gbagbe, xɔse gbagbe la ɖo nɛ bena nusi
míebia la míaxɔe ase. Míexɔe se bena esu mía si elabena míeka ɖe
dzi be enye Mawu ƒe lɔlɔñu be etsɔe na mí hafi míeva biae. Míebia
nusi tra o, míele ebiam hena Mawu ƒe Fiaɖuƒe la, eyata míedo gbe
ɖa be Nàna wòava me na mí.
15 Yra míaƒe ƒuƒoƒo la, míaƒe kplɔla, hame dɔwɔlawo, amesiame,
Kristo ƒe Ŋutilã ƒe ŋutinuwo siwo le afisia. Amesiwo mele Kristo ƒe
Ŋutilã me o, hele ŋku tsam egbe le bebeƒe le afiaɖe, hele beɖoƒe
teƒewo ƒlem le woƒe aƒe ƒe megbe tsitre ɖe tuwówo ŋu, Mawu, na be
woava Aƒetɔ Yesu ƒe takpɔkpɔ ƒe beɖoƒe la, ahanya be ne agbe sia wu
nu la Agbe gali le esia godo. Akpe na Wò ɖe ŋugbedodo la ta.
16 Na mí biabia siawo ƒe ŋuɖoɖo fiẽ sia, be míate ŋu akpɔ kɔɖiɖi
na dzi sia dzi kpakple Wò Nya la. Elabena míebiae le Yesu Ŋkɔ me.
Amen.
17 Míele tetem ɖe Aƒetɔ la ƒe vava ŋu, kakaɖedzi gã ka esia nye!
18 Menɔ nu ƒom ɣeyiɣia ɖe va yi, amea ɖe gblɔ nyaa ɖe kuɖe
dedienɔnɔgadzɔdzɔ ŋuti, Menɔ anyi kple Asi Tsalawo eteƒe medidi
o le woƒe takpekpegãwo dometɔ ɖeka me, dukɔwo ƒe takpekpegã.
Ɖeko menɔ ɖeka me va yi, si nye nutome tɔa. Megblɔa mawunya
na Nyanyuie Bliboa ƒe Asitsalawo, le xexeame katã. Eye ale—ale
takpekpegã sia ya esi wònye Ɣetoɖoƒe Ƒutae ta la, eye ameŋkutawo
katã wonɔ anyi ɖe afima tso xexeame katã, kple…hedo awu nyuie
bubutɔe. Wo dometɔ ɖeka gblɔ nam be, “Mese amea ɖe yɔ wò be
‘Bubutɔ.’”

Megblɔ be, “Ẽ, amegã.”
Egblɔ be, “Mawunyagblɔla nènyea?”
Megblɔ be, “Ẽ, amegã.”
Egblɔ be, “Nuka wɔm nèle le asitsala siawo dome?”
Megblɔ be, “Me—menye asitsala.”
“Oo?” Ebe, “Adzɔ ka ƒomevie me nèle?”
Megblɔ be, “Dedienɔnɔ.”

19 Ese gɔnyeme baɖa, esusu be megblɔ be dedienɔnɔgadzɔdzɔ.
Eyata wògblɔ nam be, egblɔ be “Adzɔ ka me nèle?”

Megblɔ be, “Dziƒo Ƒe Adzɔ.”
Egblɔ be, “Nyemexɔ se be menya ema ya o.”
Megblɔ be—ebe, “Dedienɔnɔgadzɔdzɔ ka—ka ƒomevi dzram

nèle?”
20 “Nyemegblɔ kpɔ be…” Megblɔ be, “Nyemegblɔ kpɔ be
dedienɔnɔgadzɔdzɔ o, mebe dedienɔnɔ.”

Egblɔ be, “Nya ka èdi be yeagblɔ?”
Megblɔ be:

Kakaɖedzi yayra la, Yesu nye tɔnye!
Oo, Mawume ŋutikɔkɔe ɖɔɖɔse kpɔ!
Ɖeɖekpɔkpɔ ƒe domenyila, Mawu ƒlem,
Wodzim to Eƒe Gbɔgbɔ me, Eƒe Ʋu klɔ ŋunye.

21 Eyata le zã ma me esime woyɔm vɛ be maƒo nu le didiƒenyakaka
me la, mebɔ nya la. Eye megblɔ be, “Azɔ, gadzɔdzɔɖoɖo le—le
asinye le afisia ne mia dometɔa ɖe le afisia alo le dukɔa godo, di
gadzɔdzɔɖoɖoa ɖe la, medi be maƒo nu tso eŋuti na mi le subɔsubɔ
la megbe ziɖeka. Kakaɖedzi, kakaɖedzi yayra la!”
22 Azɔ, mesusu be, le biabia siawo biabia me la, esia ate ŋu ana
be mate gogo miaƒe—miaƒe susu vie. Eve le gbɔnye. Meva ɖo mɔa
nu Billy gblɔ nam be wosɔ gbɔ wu ema, gake, tsã ɖe, mɔnukpɔkpɔ
mesu asinye be malé ŋku ɖe wo ŋu o. Ke medi be makpɔ kakaɖedzi
be mesɔ ɖe Ŋɔŋlɔawo nu hafi maɖo eŋu, elabena mienye…miedi be
nenye nenema, alo hafi maɖo eŋu. Eyata ɖewohĩ mate ŋu alé emawo
daɖi hena ɣeyiɣi bubu. Azɔ, wo dometɔ ɖeka…Ke le biabia siawo
ŋuɖoɖo me azɔ la, miɖo ŋku dzi, ɖeko mele nye ŋutete wɔm alesi
mate ŋui.
23 Nyemeɖoa bibiawo ŋu le takpekpewo me le egodo o. Metee kpɔ
ɣeaɖeɣi eye mege ɖe kuxi me. Wose gɔnyeme baɖa. Ekuɖe Am.
Allen ŋu, alo kuɖe kpeɖodzi si nye ʋu kple ami kple bubuawo, le
asi me kple ŋku me, be enye Gbɔgbɔ Kɔkɔe ƒe kpeɖodzi. Megblɔ be,
“Enyo, nyemenya naneke kuɖe ema ŋu o,” megblɔ be, “Nyemekpɔ
naneke nenema le Ŋɔŋlɔa me o.” Megblɔ be, “Gake me—mexɔe se
bena manye…ne mate ŋu agblɔ mawunya sigbe nɔviŋutsu sia ene la,
nyemaziɔ ɖe seselelãmewo ŋu o. Ɖeko maɖe gbeƒã Nyanyui la,” eye
mezɔ yi ŋgɔ.
24 Eye ale woŋlɔ lèta, ɖoɖe xexeame katã, “Nɔviŋutsu Branham
Lɔlɔã…” ale wòyi ɖe afisiafi. Ke ɖeko wose egɔme baɖa. Eye míeɖo
nyaƒokawo ɖoɖe wo hena be woagatrɔ ƒoe eye woakpɔ be nye…

Wogblɔ be “Mebu fɔ ŋutsu la.” Nye—nyemewɔe o. Nyemebu fɔ
nɔviŋutsua ɖeke kpɔ o. Ɣeaɖewoɣi la mate ŋu ahe nya ɖe wo ŋu,
gake ema anye xɔlɔt̃ɔe.
25 Eye emegbe le afisia eteƒe medidi o la ŋutsua ɖe ŋlɔ agbalẽ kuɖe
ŋutsu sia ŋu, kuɖe, Gbɔgbɔvɔ̃ Ɖuamewo ŋu. Tete mesusu be ɖewohĩ
anye ɣeyiɣi lae ma be míado gbe ɖa sesĩe alo ana be wòanyae. Eye
amesi ŋlɔ agbalẽ la he nya ɖe nyanyuigbeƒãɖela siwo katã le agblea
dzi la ŋu negbe nye ko, ke ebɔbɔ nɔ anyi ɖe nye takpekpe me tututu,
eyata megblɔ be, “Nyemekpɔ ŋudzedze le…nyahehewo ŋu o, gake…”
Megblɔ be…Nɔviŋutsu la, le nyateƒe mea, ewɔ kafukafu le eŋu le
Christian Digest me, egblɔ bena nye koe nye ame ɖeka si mewɔa
nudzɔdzɔwo o eye nyemebiaa ga tso amewo si o, kple bubuawo
nenema, eye edze ye ŋu. Ke ame la bɔbɔ nɔ anyi ɖe afima. Gake
mɔnukpɔkpɔ sia be menya be ŋutsu ma gblɔ nyaa ɖe kuɖe Nɔviŋutsu
Allen ŋu la mesɔ gbe o.

Egblɔ bena, “A. A. Allen ŋlɔ agbalẽ kuɖe Gbɔgbɔvɔw̃o Ɖuamewo
ŋu.”
26 Azɔ, A. A. Allen meŋlɔ agbalẽ ma kpɔ gbeɖe o. Menya agbalẽ
la ŋlɔla. Eye megblɔ bena, “Azɔ, ne amesi ŋlɔ nusia meɖi anukware
sɔgbɔ be wòayi aɖalé ŋku ɖe eŋu be wòakpɔ amesi ŋlɔe hafi he nya ɖe
Nɔviŋutsu Allen ŋu o la la, maxɔ se ɖeƒomevie bena eƒe nyahehe kuɖe
nɔvi susɔeawo ŋu la mele eme o.” Mikpɔea? Ke ŋutsu la bɔbɔ nɔ anyi
ɖe afima tututu henɔ tanye ʋlim. Gake ɖeko medi be wòanya bena
eƒe nyagbɔgblɔ la mele teƒe o, miele ekpɔma, bena menye Nɔviŋutsu
Allen ye ŋlɔ agbalẽ ma o, nuŋɔŋlɔ kuɖe Gbɔgbɔvɔw̃o Ɖuamewo ŋu.
27 Azɔ, esi mele biabia siawo ŋu ɖom la, wonye ɖe nye nunya
nyuitɔ kekeake nu. Ke ne…Madze agbagba be maɖo wo ŋu kpakple
Ŋɔŋlɔawo.
28 Azɔ, gbãtɔ la woakpɔe, mexɔe se be, le Korintotɔwo Gbãtɔ me,
ta 7 lia kple kpukpui 15 lia. Eyata azɔ míadze agbagba ayi ɖe Ŋɔŋlɔ
ma gbɔ be míakpɔ alesi wòle, eye míakpɔ ɖa be ɖe míate ŋu akpe ɖe
ame vevi sia si le nya biam la ŋu mahã. Azɔ. Korintotɔwo Gbãtɔ, ta 7
lia, kpukpui 15 lia. Ke mesusu be amea le afii fifi laa. Azɔ esiae nye
alesi wole Exlẽm:

Ke ne amesi meɖe srɔ̃ o la gbe srɔã la, negbee faa. Nɔviŋutsu
alo nɔvinyɔnu la menye kluvi le nya siawo ƒomevi me o: ke
Mawu yɔ mí le ŋutifafa me.

169. Azɔ. Korintotɔwo Gbãtɔ, ta 7 lia, kpukpui 15 lia. Azɔ biabia
si wobia la nye esi: Nɔviŋutsu Branham, ɖe esia gɔmee nye
be nɔvinyɔnu aɖe alo nɔviŋutsu aɖe vo be wòagaɖe srɔã?
O.

29 Mikpɔea, miekpɔ eƒe biabia la le afima kple nusi gblɔm wòle o.
Womevo o. Mikpɔea, ema ahe tsitretsitsi va Ŋɔŋlɔa me, ke Ŋɔŋlɔawo
metsia tre ɖe wo ɖokuiwo ŋu kura o. Mikpɔea? Azɔ, mina…Mikpɔa,
abe alesi miate ŋu awɔ Ŋɔŋlɔ la (to kpukpui ɖeka xexlẽ me ko) be
miagblɔ nane si medi be miagblɔ ko, be wòasɔ ɖe miaƒe susu nu. Gake
ele be miatsɔ nusi gblɔm wole la ƒe susu.
30 Sigbe ne—ne mele nu ƒom na Nɔviŋutsu Neville eye mie—eye
mieɖo tom megblɔ nyati, “board.”
31 Eye emegbe miedzo yi, hegblɔ be, “Mienya nusi ŋuti wòle nu
ƒom lea? Ɖe míetsii fiẽ sia.” Mikpɔea? “Gbeɖe,” nɔvi bubu agblɔ be,
“menye nenemae o, edi be yeagblɔ be ye—yenyi fe, si yele xexe ge.”
Ame bubu agblɔ be, “Oo, gbeɖe, menye nya ma wòdi be yeagblɔ o,
ɖe wòdi be yeagblɔ be agbogblo si le aƒea ƒe gli ŋu.” Eye nɔvi kemɛa
agblɔ be, “Gbeɖe, magblɔ nusie la na mi, mexɔ se be ɖe wòdi be yeaƒo
nu le aŋɔ̃ do ŋuti.” Mikpɔea? Mikpɔea?
32 Ele na mi be miake ɖe dzeɖoɖo la ŋu, ekema mianya nusi ƒe nya
gblɔm miele, elabena le afisia la Paulo ɣeaɖewoɣi le woƒe biabia la
ŋuti ɖom.
33 Ɣeaɖewoɣi wogblɔna be, “Biblia tsitre ɖe Eɖokui ŋu.” Medi be
makpɔe. Metsi tre ɖe eɖokui ŋu o. Me—mexɔ ƒe blaetɔ̃ vɔ eve le
nyagblɔti ƒe megbe fifia, nyemekpɔ tsitretsitsiɖeŋu aɖeke haɖe o.
Mikpɔea? Metsia tre ɖe Eɖokui ŋu o! Nenema wòle…Miawoe le
tsitre tsim ɖe Eŋu, mikpɔea, eye miese Egɔme o. Gbɔgbɔ Kɔkɔe nye
Eɖefiala, Nya la ƒe Ɖeɖefianala. Eyata, tsitretsitsi…
34 Mikpɔea, Paulo le nu ŋlɔm na nenem mewo, hele gbɔgblɔm be,
“Mibia nya ale-kple-ale se.” Negbe, ɖeko megblɔ be mibia esia o, ɖeko
wòle egblɔm. Emegbe le afii la etrɔ va hele nya ŋu ɖom na wo, nusi
tovo na nya si wobia la.
35 Wobia se be, “Míewɔ ale, kple ale, kple ale.” Eye Paulo trɔ gbɔ
va edzi hegblɔ nya bubua ɖe, mikpɔea, edze sigbe tsitretsitsi ene.
Menyee o. Ne ɖeko miaxlẽ kpukpui blibo la katã, ta blibo la la,
miakpɔ bena ele—ele agbagba dzem be yeaɖe nya si woŋlɔ ɖoɖee
la gɔme.
36 Azɔ, le afisia tututu la esia adze sigbe ɖe wòna…Ke mɔ ma nue
miakpɔ tsitretsitsiwo le le Biblia me, gake mele nenema o. Azɔ, ewɔ
sigbe, le afisia la, ame le didim be yeanya, alo biabia si wodi be
yewoanya la:

Enye be ɖe nɔviŋutsu aɖe alo nɔvinyɔnu aɖe le Aƒetɔ la me,
ate ŋu aɖe srɔ̃ alo agbugbɔ ɖe srɔ̃ eye wòavoa, ne wodzo le
woƒe zɔhɛ gbɔ hegbugbɔ ɖe srɔ̃ akea? O.

37 Azɔ mina míatsɔ…míadze egɔme le kpukpui 10 lia dzi:

…ke mede se na srɔt̃ɔwo, hafi menye nyee o, ke Aƒetɔ lae,
(Mikpɔea?), Be nyɔnu nagagbe srɔã o: (Mikpɔea?)
Ke…ne egbee la, nenɔ anyi srɔm̃aɖee, alo negawɔ ɖeka

kpakple srɔãŋutsu la: eye ŋutsu hã nagagbe srɔã o. (Eyae nye
Aƒetɔ la ƒe Sededewo, mikpɔea.)
Ke mamleawo la nyee le egblɔm na wo, menye Aƒetɔ lae o:

(Mikpɔea?) Bena ne nyɔnu si mexɔ se o la le nɔviŋutsua ɖe
si,…

38 Azɔ, milé ŋku ɖe eƒe tanya la ŋu, mikpɔea. Eye miaxlẽ nusi do ŋgɔ
na esia, ayi dzi ato ta la katã me, miakpɔe bena wonɔ susum bena, “Ne
míeɖe nyɔnu eye nyɔnua nye…míe…Ne meɖe srɔ̃ eye meva zu xɔsetɔ,
evɔ srɔñye menye xɔsetɔ o la, miɖe mɔ nam magbee.” Oo, gbeɖe.
Menye nenemae o. Màte ŋu awɔ nenema o, Mikpɔea? Mikpɔea:

…Ne nyɔnu si mexɔ se o la le nɔviŋutsua ɖe si, eye wòdze
nyɔnua nu bena yeanɔ egbɔ la, negagbee o. (Ema, menye le
srɔɖ̃eɖe tae o, ema nye le dzimaxɔse ta. Menye “agaɖe srɔ”̃
ake o. Mikpɔea, nɔ anyi kpakplii!)
Eye ne ŋutsu si mexɔ se o la le nyɔnua ɖe si, eye wòdze

ŋutsua nu be yeanɔ egbɔ la, negagbe ŋutsu la o. (Esia le eteƒe!
Mikpɔea?)
Elabena ŋutsu si mexɔ se o la ŋuti kɔ le srɔã me, eye nyɔnu si

mexɔ se o la hã ŋuti kɔ le ŋutsua me: ɖe menye nenem o la ne
mia viwo anye ame makɔmakɔwo; ke azɔ la wole kɔkɔe.
Ke ne amesi mexɔ se o la gbe srɔã la, negbee faa.

39 Azɔ, ne dzimaxɔsetɔ la gblɔ be, “Nyemaganɔ anyi kpli wò o, èzu
Kristotɔ.” Na…Ne ŋutsua ɖe gblɔ na srɔã be, “Esi èkpɔ ɖeɖe, hele go
do ge le xexeame afisi mí katã míenɔ tsã la, mele gbewò ge.” Azɔ,
naneke meli si nàte ŋu awɔ kuɖe eŋu o, negbee faa. Mikpɔea?
40 Alo nyɔnu la agblɔ na srɔãŋutsu bena, “Nyemele tsakatsaka ge
kple mimlila kɔkɔewo ƒe hatsotso ma o. Nyemele esia wɔ ge o! Maklã
tso gbɔwò adzo.” Wò mègadzo le hamea me o, ɖe asi le eŋu wòadzo.
Mikpɔea?
41 Nɔviŋutsua ɖe alo nɔvinyɔnua mele kluvinyenye me le nɔnɔme
sia me o, emae nye, ne wò zɔhɛ la le nyãwòm hedi be nàdzo ɖe Esia
ta. Mele be miaku ɖe wo ŋu o. Ne wole didim be yewoagblẽ wò ɖi eye
wole gblẽ wò ge ɖi ɖe Kristo ta la, na woagblẽ wò ɖi. Gake màgate
ŋu aɖe srɔ̃ o! “Gake Mawu yɔ mí vɛ na ŋutifafa.” Mikpɔea? Azɔ,
menye be nàgate ŋu aɖe srɔ̃ ake o, eɖo kpe ema dzi xoxo, gake menye
dzizizi na wò be nànɔ anyi kple srɔŋ̃utsu dzimaxɔsetɔ alo srɔñyɔnu
dzimaxɔsetɔ ne woawo melɔ̃ nenema o.

42 Ne wolɔ̃ faa, hegblɔ be “Azɔ, wò heyi wò hame. Eye ne èdi be
yeayi ɖe afima la, wò ŋutɔ wò nyae. Ne èdi be yeayi wò hame me la,
heyi. Na nyea la, nyemexɔ Edzi se o. Ke ma—mawɔ nu ɖesiaɖe na
wò, nyematsi tre ɖe wò mɔ dzi o, heyi,” ekema wò la kpɔtɔ nɔ afima,
esi mènya bena wò agbe kɔkɔe la akɔ dzimaxɔsetɔ ma ŋu, ana be
woaxɔ se o ta. Mikpɔea? Le akpa eveawo, ŋutsu alo nyɔnu, mikpɔea.
Wò la…
43 Gake be woagblɔ ko bena, “Me…Nɔviŋutsu Branham, meɖe srɔ̃
eye srɔñyenyɔnu nye dzimaxɔsetɔ, ke le afii la nɔvinyɔnua ɖee si
mate ŋu aɖe. Magblẽ amesia ɖi eye maɖe ame kemɛa.” Oo, gbeɖe!
Gbeɖe, koŋ! Wò adzɔgbeɖeɖe la li vaseɖe esime miaklã, eye nu bubua
ɖeke mele xexeame si aɖe mɔ na wò be nàɖe srɔ̃ (le Biblia me o)
vaseɖe esi wò zɔhɛ la ku hafi. Esia le teƒe. Gɔmeɖokpe ma koe le wo
si! Srɔg̃bugbɔgaɖe mele afiaɖeke kura o, negbe zɔhɛ ƒe ku ko. Evɔ.
Mikpɔea?
44 Miate ŋu awɔ Esia wòatsi tre ɖe Eɖokui ŋu o. Eyata ele ko be
miaxlẽ kpukpui siwo do ŋgɔ kple emegbe, eye mialé nu la azɔ nusi
ŋu wòle nu ƒom le. Azɔ, esia gɔme le afisia la, menye…Mikpɔea:

Ɖe egɔme enye be nɔvinyɔnu aɖe alo nɔviŋutsu vo agbugbɔ
ɖe srɔã?

45 O, amegã. Mikpɔea, eɖe esia gɔme gbã. Mikpɔea:
…ke mede se na srɔt̃ɔwo, hafi menye nyee o, ke Aƒetɔ lae boŋ,

Be nyɔnu nagagbe srɔã o:
Ke ne egbee la, nenɔ anyi srɔm̃aɖemaɖee, alo negawɔ ɖeka

kpakple srɔãŋutsu la:…(Mikpɔea?)
46 Numa tɔgbea ɖeke meli be woalé avu xɔsetɔ aɖe be wòagaɖe srɔ̃
ake, esi eƒe zɔhɛ le agbe.

Azɔ, bubue nye esi. Si nye evelia ele aleke:
170. Ŋutilã ƒe nɔnɔme ka anɔ amevɔɖ̃iwo si le tsitretsitsi

mamlea me le Fiazikpui Ɣi Gã la ƒe Ʋɔnudɔdrɔƒ̃e?
47 Nuvɔw̃ɔla ma afɔ ɖe tsitre be woadrɔ̃ ʋɔnue le ŋutilã si me wònɔ
wɔ nuvɔ̃ la me. Mikpɔea? Ele be Wòatsi tre ɖe Ʋɔnudɔdrɔ̃ me le
tsitretsitsi me.
48 Tsitretsitsimenye liɖɔɖɔe o, “agatrɔ fɔ nusi yi to la gbɔe ye.” Esime
Yesu fɔ tso amekukuwo dome la, Enɔ ŋutilã ɖeka ma si me wònɔ hafi
yi to la me, Egafɔ le ŋutilã ɖeka ma ke me. Míefɔ tsi tre le ŋutilã si
me míenɔ yi la me; tsitretsitsi wònye, menye liɖɔɖɔ o.
49 Azɔ, Biblia gblɔ bena…be woadrɔ̃ ʋɔnu mí le nuvɔ̃ siwo míewɔ
esime míenɔ ŋutilã me la nu. Ke, ne amevɔɖ̃i fɔ ɖe tsitre la, woadrɔ̃
ʋɔnue le ŋutilã ma ke si me wònɔ wɔ nuvɔ̃ la me, ɖeka ma ke.

171. “Adam nya srɔã Xawa; eye” (nyablanya) “efɔ fu, hedzi
Kain.” Mexɔ nusianu si èfiana la dzi se, gake me…ɖe ma…
aleke mate ŋu aɖo nya ŋu na amea ɖe si—si ke gblɔ be
nyɔnua mefɔ fu esime Adam nyae o, elabena nyablanya
“eye le afima.” “Adam nya srɔã; eye wòfɔ fu, hedzi Kain.”

50 azɔ, mí ametsitsiwo míenya gɔmeɖeɖe si le “enyae” la si. Azɔ,
biabia la kuɖe nyablanya la ŋu. Azɔ, ne mialé ŋku ɖe eŋu la, xɔñyewo,
miakpɔe, ɖeko mia—miate ŋu awɔe o be Biblia nagblɔ nya aɖe le
afiaɖe eye nya bubu aɖe le afi bubu hã o. Ele be wòagblɔ nya ɖeka
ma ɣesiaɣi. Ke ne èwɔe be Wògblɔ nya ɖeka le afisia eye nu bubu
le afima ɖaa la, ekema wò gɔmeɖeɖe la da ƒu. Mikpɔea? Màte ŋu
awɔe o. Màte ŋu akpɔe be da ble Xawa eye le afi bubu la nàgakpɔe
be wogagblee ake o. Mikpɔea? Zi gbãtɔ si woblee enye esime wòfɔ
fu. Màte ŋu awɔe be woablee zi eve o.
51 Mina ko be mafia nane mi kuɖe miaƒe nyablanyawo ŋu. Ne
miele Biblia xlẽm la ele be mianya alesi miaƒe nyablanyawo yinae.
Nyablanya la bla miaƒe nyafɔkpe ƒoƒu. Mikpɔea? Azɔ milé ŋku ɖe esia
ŋu. Azɔ, le Mose I 1:26 me la, milé ŋku ɖe nyablanya sia ŋu, ekema
miaɖe esia me eye emegbe magblɔe na mi alesi wò…esi Adam nya
srɔã. Mose I, ta 1 tɔ, adze egɔme kple kpukpui 26 lia. Azɔ, miɖo to
nyuie. Mawu wɔ Eƒe nuwɔwɔ la vɔ azɔ, eye Mawu na anyigba na
nusiwo katã tana kpakple nusiwo katã anyigba na la. Azɔ, le ta 26
lia…kpukpui 26 lia le Mose I ta 1 tɔa me:

Eye Mawu gblɔ be, Minɛ míawɔ ame ɖe mía ŋutɔwo ƒe
nɔnɔme nu, ne woa—woaɖi mí:… minɛ woa (ame)…(menye
eya o; “woa,” mikpɔea, bubunu geɖe) woaɖu ƒume lãwo,
dziƒoxewo, aƒeme lãwo kple… (Miakpɔ be “kple, kple, kple,”
bla nua ƒoƒu?)…le anyigba dzi, kple lã siwo katã tana le
anyigba dzi la dzi.

Eye Mawu wɔ ame ɖe ye ŋutɔ ƒe nɔnɔme nue, Mawu ƒe
nɔnɔme nue wòwɔe ɖo; ŋutsu kple nyɔnu wòwɔ wo (enye
ŋutsu kple nyɔnu siaa).
Eye Mawu yra wo le Eƒe nuwɔwɔ megbe, eye, ale…wògblɔ

na wo bena, Midzi, eye (eye) miasɔ gbɔ, eye miayɔ anyigba la
dzi, eye mianyẽ agbo ɖe edzi:…

52 Nyablanya ɖe nyablanya yome na nusi…Ele be ame nasɔ gbɔ.
Eye, ne esɔ gbɔ vɔ la, anye agbo ɖe anyi dzi; ema nye Milenium tẽ.
Mikpɔea? Esɔ gbe, “Anye agbo ɖe anyigba dzi.” Esɔ gbe:

…eye miaɖu ƒume lãwo, kple…dziƒoxedzodzoewo, kple lã
siwo katã zɔna le anyigba dzi la dzi.

53 Azɔ, Mawu wɔ ame ɖe Eya Ŋutɔ ƒe nɔnɔme nu, ewɔe, ena be woa
(ame la) naɖu anyigba dzi, anyẽ agbo ɖe nusianu dzi, eye wòna be
woawɔ esia eye woaɖu ƒume lãwo…kple nusianu si Wòwɔ la dzi.
Eye emegbe míekpɔ, le Mose I 2:7 me…Miɖo to esia. Esi Mawu
wɔ anyigba vɔ, wɔ ame vɔ, hetsɔ dziɖuɖu ɖe anyigba dzi nɛ vɔ, tsɔ
nusianu si le esi la nɛ vɔ, eye Mawu wɔ wo vɔ la, hegblɔ na wo be
woasɔ-…be woasɔ gbɔ eye woayɔ anyigba la dzi, kple nusiawo katã
vɔ, eye le kpukpui adre bubu siwo ƒo nu tso nusiwo Wòwɔ vɔ, kple
dziƒowo kple anyigba kple nu ɖesiaɖe ŋu vɔ la, “Eye Aƒetɔ Mawu tsɔ
anyi mè ame.” “Eye!” Eyae nye Si (“eye” nyablanya) ele amesi Wòwɔ
xoxo la mèm. Mikpɔea? Ele ame mèm:

Eye…(ebla Eƒe nyafɔkpe la ƒoƒu)…Mawu mè ame tso
ʋuʋudedi me, eye wògbɔ (gbɔgbɔ la) agbegbɔgbɔ ɖe eƒe ŋɔt̃i
me; eye ame la zu luʋɔ gbagbe.

54 Azɔ, mibu ema ŋu kpɔ! Esi Wòwɔ ame vɔ (nyɔnu kple ŋutsuwo)
le Mose I 1:26 yi 28 me, Ewɔ ame ɖe Eya Ŋutɔ ƒe nɔnɔme nu, ewɔe
henae…wònyẽ agbo ɖe fiaɖuƒewo dzi eye wònae ŋusẽ siawo katã
kple nusianu, ke hã Mewɔ ame kpɔ haɖe o.
55 Mikpɔea, Satana ble Xawa xoxo. Ele me be, Adam nyae, gake
woblee xoxo. Elabena le afisia tututu e…esime wo…hafi woava…
Esime wova ʋɔnudɔdrɔ̃ me la, Egblɔ bena…eye Mawu ƒo wo nu ƒu
hegblɔ bena, “Amekae wɔ esia?” Ebia nya wo.

Adam gblɔ bena, “Nyɔnu si Nènam lae.”
Eye nyɔnua gblɔ bena, “Da lae blem.”

56 Eye Mawu da fiƒode ɖe wo dzi, kple nusianu nenema. Eye tete
Adam nya srɔã, mikpɔea, esime woblee vɔ megbe eye wòzu vinɔ.
Alesi tututu Mawu wɔ ame tsã le afisia le Mose I 1:26 eye gake memèe
haɖe o la. Mikpɔea? Esɔ gbe.
57 Azɔ milé ŋku ɖe ŋu, mina míaɖiɖi va afisia eye míaxlẽ eya, hã:

Eye Adam tsɔ ŋkɔ na srɔã bena…Xawa; elabena eya ava
nye ame gbagbewo katã dada,…alo nugbagbewo katã dada.
Eyɔ srɔã be…eyɔ nyɔnu la elabena enye…alo nyɔnu elabena
enye…nuwo katã ƒe agbe.

Eye na Adam kple srɔã la Yehowa Mawu tsɔ lãgbalẽ wuwo…
tsyɔ na wo.

58 Azɔ, azɔ migade dzesi le Mose I me ake, 1:21, Mawu wɔ bosrowo
ɖe atsiaƒu me vɔ. Ewɔ nusianu vɔ, hewɔ nuwɔwɔa, wɔ ame ɖe Eya
Ŋutɔ ƒe nɔnɔme nu. Ewɔ ame, menye ame “aɖe” o, ame blibo, wo
katã ɖe Eya Ŋutɔ ƒe nɔnɔme nu. Mikpɔea? Eye Mawu ƒe nɔnɔme nue
Wòwɔ wo ɖo; ŋutsu kple nyɔnu, wòwɔ wo kple eve siaa nenema.

59 Ke azɔ míekpɔ, le afisia ake bena, esime Wòwɔ ame ɖe Eya Ŋutɔ
ƒe nɔnɔme nu vɔ la, esime Wòwɔe le afisia wònye ŋutsu kple nyɔnu
megbe la, le afisia la Ewɔ ame tso anyigba ƒe ʋuʋudedi me.
60 Ke le afima, esime Wòwɔ ema vɔ, esime Wòwɔe ŋutsu kple nyɔnu
vɔ, emegbe Wòtrɔ va afisia hewɔ nyɔnu na ŋutsua, le esime Wòwɔe
vɔ megbe. Mikpɔea?
61 Mikpɔ, miaƒe nyablanya la bla nyafɔkpe la ƒoƒu. Nenema ke
tututu abe alesi wògblɔ, azɔ, le afisia be, “Mawu wɔ ame ɖe Eya Ŋutɔ
ƒe nɔnɔme nu, Eƒe nɔnɔme nue Wòwɔe ɖo,” Mawu wònye nɔ nu ƒom
le Eƒe susuwo me, nusi Wòɖo, le Eƒe ta me. Afisiae Wòwɔ dɔ la ŋutɔ
le.
62 Yesu nye Alẽvi si wowu tso xexeame ƒe gɔmeɖoɖoanyi me;
Womewui o hena ƒe akpe ene megbe hafi. Mikpɔea?
63 Eyata da la ble Xawa. Esia nye nyateƒe. Eye emegbe ʋɔnudɔdrɔ̃
ɖi anyi, emegbe Adam nya srɔã. Eye ale wòfɔ fu hedzi vi aɖe, Kain.
Mise emea? Mikpɔea, nyablanya la ɖeko wòyi nusi Adam wɔ la dzi,
menye nusi wowɔ doŋgɔ na Adam o.
64 Ke mikpɔ afisia, ne miedi be miakplɔ esia ɖo la, le nyagbɔgblɔ gã
ma me le afisia la, Mexɔe se be míekpɔe le afisia le…eye le ta 4 lia
me, mexɔe se be eyae.

Eye Adam dɔ kple…srɔã; eye wòfɔ fu, hedzi Kain, eye
(nyablanya) gblɔ bena, YEHOWA ɖi nam be medzi ŋutsu.

65 Ekema ne woagblɔe la menye Adam ye o, Mawu ƒe vie to edzi.
Mikpɔea? Mikpɔea? Ne miedi be miada nyablanya ɖe afisi wòle la,
mikpɔea (“eye” ake), “Mawu ɖi nam be medzi ŋutsu.” Ekema ele
gbɔgblɔm bena Mawu na ye nu tovo ma si woyɔ be Kain. Afika
vɔɖ̃inyenye kple ŋunyɔ̃ ƒe dzɔtsoƒe kple nusiwo nɔ Kain me la, tso
Mawu gbɔ le? Mate ŋu anye nenema o! Mikpɔea? Da lae blee, eye da
la…eye efɔ fu xoxo. Emegbe Adam nyae, ewɔe vavãe, eyi ɖanɔ agbe
kplii abe srɔñyɔnu ene, gake xoxo la efɔ ɖevi sia ƒe fu vɔ.
66 Ke emegbe esime wodzi Adam ƒe vi mlɔeba la, enye amesi fatu,
dzeakɔanyi, bɔbɔ eɖokui, abe Adam ene.
67 Gake asimesi sia la, afika aʋatsokaka ƒuƒui ma tso, afika nuvɔ̃ ma
tso? Afika wòtso be asimesi sia, Kain, amewula ma? Eye Biblia gblɔ
be “Abosam nye amewula.” Afika aʋatsotsokaka ma tso? (Abosam
nye aʋatsokafofo; enye aʋatsokala kple aʋatsokafofo.) Ele be wòatso
dzɔƒe aɖe tovo na Mawu. Ekema Kain nye vɔɖ̃itɔ, eye fofoa nye
Satana; eye eyae dzi vɔɖ̃itɔ sia.

Eye emegbe, edze ƒã be, Adam nya srɔã, kakaɖedzitɔe.

68 Eye, ẽ ɖe, ɖewomahĩ ne miagblɔe alea. Mate ŋu agblɔ, ne metsɔ
ɖokuinye be, enyo, azɔ, wodzi Rebeka, eye kplɔ eya ɖo emegbe vie
la…
69 Menɔ Yosef ƒe ŋutinya xlẽm gbeɖeka, eye Yosef ƒe ŋutinya la
de dzi gbɔ ŋutɔ. Mezɔ yi ɖe bebeƒe le afima hedze klo, le afima le
Minneapolis, eye megblɔ be, “Aƒetɔ Mawu, ale gbegbe meda akpe na
Wò ɖe amea ɖe abe Yosef ta!” Eye mesusu be, “Ɖe ma ma…Medzro be
mana ŋkɔ Billy Paul be, ‘Yoseph,’ ɖe de nyui dzebubu ma ƒe ʋe me.”
Womede dzesi naneke kuɖe eŋu le afiaɖeke le Biblia me o, Kristo ƒe
kpɔɖeŋu deblibo le go sia go me. Mesusu be, “Ale gbegbe madi vevie
be…” Megblɔ be, “Oo, ne ɖe ŋutsuvi anɔ asinye la, mana ŋkɔe be
‘Yoseph.’”
70 Eye le ɣemaɣi me tututu la Kekeli ma va henɔ yiyim le xɔa me
hegblɔ be, “Èle viŋutsu dzi ge eye nàyɔ eƒe ŋkɔ be ‘Yosef.’”
71 Menya srɔñye, tsã ɖe, edzi Sarah. Emegbe menya srɔñye eye
wòdzi Yosef. Mikpɔ nusi medi be magblɔa? Mikpɔea, esia meɖo
naneke kple gbãtɔ la o. Mawu ƒe ŋugbedodoe nye “Yosef,” Sarah va
ɖe esia domee. Menye be mada Sarah ɖe nɔnɔme sesẽ ma ƒomevi me
o, gake ale ko be mafia nane mi nusi me—nusi medi be magblɔ la.
Mikpɔea, bena…Sara hã, Mawu ye dɔe ɖa. Eye ale míenya nenema.
72 Azɔ, gake, mikpɔea. Mawu, esime Wòda ʋɔnudɔdrɔ̃ ɖe Adam kple
Xawa dzi la, nyɔnua wɔ nuvɔ̃ la xoxo hafi Wòte ŋu drɔ̃ ʋɔnue. Ke,
miɖo to, ɖe mienya kpɔ bena vi gbãtɔ si wodzi ɖe xexeame kpɔ la
“wodzi ɖe nuvɔ̃ mea, wofɔ eƒe fu ɖe vodada me, wòva xexeame hele
alakpa dama”? Ame gbãtɔ si wonya dzi kpɔ la wodzi ɖe nɔnɔme ma
me, elabena…
73 Miagblɔ be, “Nukae kuɖe Adam kple Xawa ŋu?” Womedzi
woawo o. Wowɔ wo. Mikpɔea?
74 Ke ɖevi gbãtɔ si wodzi la wodzi ɖe nuvɔ̃ me, eyata ele be wòatso
fli ma me. “Ame nyɔnutɔ dzidzia eƒe ŋkekewo yɔ fũ kple fuɖeɖe.”
Wodzii ɖe nuvɔ̃ me. Susu ma tae wòle be woagbugbɔ mí gadzi ɖo,
mikpɔea, to Gbɔgbɔ la me; menye to susu gbɔgbɔmetɔ me o; to Dzidzi
gbɔgbɔmetɔa me, mikpɔea, emae gbugbɔe dzi, hewɔe nuwɔwɔ yeye.
Ame gbãtɔ si wodzi la wodzi ɖe nuvɔ̃ me.
75 Ekema, ele be Ɖe nava si mato gbɔdɔdɔ me o. Azɔ, ne gbɔdɔdɔ
menye nu gbãtɔa o la, ekema nukaŋuti wòhiã be Amea ɖe nato
amewɔnu me ava ɖe ameƒomea katã? Nukaŋuti Meɖiɖi amea ɖe
tso atrakpuiawo dzi va hegblɔ be, “Esiae nye Ame dzɔdzɔe si bua
susu nyuie oa”? Ele be esia nava to amewɔnu me, ava to nyɔnu me,
elabena afimae nua va le le ɖoƒe gbãtɔ. To amewɔnu me, wodzi
madzɔmadzɔnyenye; eye to amewɔnu me, wodzi Dzɔdzɔenyenye.

Mikpɔea? Mawu, ahasiwɔwɔ manɔmee, gbɔdɔdɔ ƒe dzodzro manɔmee
la, he Yesu Kristo vɛ to ɖetugbui leaƒe ƒe fufɔfɔ dzi, le esi wòdo vɔvɔl̃i
ɖe Maria dzi hewɔ Ɖevi sia ɖe eme; si va to amewɔnuwo dzi. Eye, to
ema me, Eƒe Ʋu Kɔkɔe la ɖe ƒome gege blibo la. Mikpɔea? Eyata ele
be wòanɔ nenema, mɔ bubu meli nɛ o.
76 Ame ɖesiaɖe si nye nyɔnutɔ dzidzia la ku li nɛ godoo, eku xoxo
esime wodzii. Esia le teƒe.
77 Susu ma tae nyitsɔ va yi menɔ nu ƒom kuɖe alesi kakaɖedzi yayra
la su mía si fifia ŋu.
78 Esime Israel…Alo menye eya yea…Meƒoa nu le nu sɔgbɔ ŋu si
ŋu viɖea ɖeke mele o, gake ɣeaɖewoɣi la Aƒetɔ tsɔa nane nam eye
ɖeko wòna medzɔ dzi. Eyata esime Wòtsɔ ema nam la, edo dzidzɔ
nam tsɔwu nu ɖesiaɖe si mexɔ le ƒe ewo me. Esime Wòtsɔ ema nam
nyitsɔa ɖe, esime mekpɔ bena Israel, kluvi, si si aƒe mele o, Mawu ƒe
viwo. Siwo tsɔa abolo gbegblẽ, ƒua gbe na nu ɖesiaɖe si dzro wo la!
Oo, ne ɖeko woate ŋu akpɔ aƒea ɖe afisi woate ŋu anɔ le ŋutifafa me,
aɖu nu to woƒe ŋgonu fifia dzi la!
79 Ke, gbeɖeka, tso le gbedzi gbɔna la nyagblɔɖila aɖe va, Dzo
Lilikpo la le ekplɔm, be wòagblɔ ŋugbedodo nyigba aɖe ƒe nya na
wo. Amea ɖeke mede afima kpɔ o, womenya naneke kuɖe eŋu o.
Gake ŋugbedodo wònye. Le ema dzi la woxɔ se hedze nyagblɔɖila
sia yome vaseɖe esi wogogo ŋugbedodo nyigba la.
80 Tete ɖaseɖila aɖe nɔ anyi eŋkɔe nye Yosua, esi gɔmee nye
“Yehowa-ɖela,” etso Yordan ɖo anyigba ma dzi, hetrɔ gbɔ kple
kpeɖodzi bena anyigba ma nye nusi tututu nyagblɔɖila gblɔ be enye
le Mawu ƒe nya nu. Wokpɔ weintsetse kpo ɖeka, si ame eve ate ŋu
adro, eye wote ŋu ɖɔ anyigba la ƒe kutsetse ŋutɔŋutɔ kpɔ. Amea ɖeke
menya be anyigba la le afima o, ɖeko woxɔe se. Wozɔ yi kpakple xɔse
hexɔ edzi se.
81 Azɔ esi wotsɔ anyigba la nyi domee la, aleke gbegbe dzi dzɔ woe!
Amesiame ate ŋu anɔ agbe le ŋutifafa me, awɔ eƒe abɔ sue, adzi viawo
kple nu ɖesiaɖe. Gake, tso, tsitsi ƒewo va tunɛ, eye ku xaxanɛ ɖe
dzogoe dzi hekplɔnɛ dzonae.
82 Tete tso Dziƒo ƒe atrakpuiawo dzi, to nyɔnua ɖe dzi la, Aʋawɔla
gã bubu ɖi va, gãtɔ wu le wo katã dome, Mawu Ŋutɔ ɖe eɖokui ɖe
go le ŋutilã me, Yesu Kristo. Eye Wògblɔ na Israel alesi wonye dukɔ
gã, gake ku kpe akɔ wo, Egblɔ be, “Gake mele anyigba bubu ƒe nya
gblɔm fia mi. Le Fofo Nye ƒe me la nɔƒe geɖewo li. Ɖe mele nenema
o la anye ne megblɔe na mi. Miekpɔ yayra le miaƒe anyigba dzi, mitu
miaƒe aƒewo, midzi miaƒe viwo. Gake woɖia mia dometɔ ɖesiaɖe ɖe
afima eye wòwɔ sigbe ema enye nuwuwu.”

83 Hiob kpɔe, gblɔ bena, “Ne ati ku la, egagbɔa agbe ake. Gake
amegbetɔ mlɔ anyi drana ɖi heɖea asi le gbɔgbɔ ŋu, afika wòle?
Viaŋutsuwo va dea bubu eŋu ke medzea sii o. Oo, ne Nàɣlam ɖe
yɔdo me, àɣlam ɖe ɣaɣlaƒe vaseɖe esime Wò dziku nu nayi!” Egblɔ
be, “Ne amegbetɔ ku la ɖe wòagagbɔ agbea?”
84 Ƒe akpe ene doŋgɔ na ema la, wonɔ nane si le yɔdo godo la dim.
Nu gã siwo katã Mawu na wo, aƒe, ƒome kple ɖeviwo, kple hame,
kple nu ɖesiaɖe, kple nyagblɔɖilawo, kple ame gãwo vaseɖe ɣeyiɣi
sia me, gake wo dometɔ ɖesiaɖe ku eye wòyi ɖe yɔdo me. Ke Amea
ɖekae si va do gblɔ be, “Le Fofo Nye Ƒe me la nɔƒe geɖewo li, eye
Meyina be madzra nɔƒe ɖo ɖi na mi.” Sigbe Yosua ene, Ekpe kple Eƒe
Kadesh-barnea.
85 Esime Israel va ɖo Kadesh-barnea la…Eye Kadesh nye xexeame
ƒe ʋɔnudrɔ̃ zikpui le ɣemaɣi, dzidzɔƒe suea ɖe do tso dzidzɔƒe gã ɖeka
me, si fia ʋɔnudɔdrɔ,̃ sigbe Mawu ƒe Aƒe kple Hamewo siwo do go tso
Eme ene. Eye Yosua, tso le Kadesh-barnea, hetso liƒo ɖo ŋugbedodo
nyigba la dzi ɖahe kpeɖodzi la gbɔe.
86 Azɔ, Yesu kpe kple Eƒe Kadesh. Nuka wònye? Ʋɔnudɔdrɔ̃ zikpui!
Afika wòle? Le Kalvaria, afisi Mawu drɔ̃ ʋɔ Nue ɖe xexeame ƒe
nuvɔw̃o ta le. Nuka wowɔ? Ekpe kple ku, Mawu ƒe teƒeɖoɖo. Be wòalé
avu nuvɔw̃ɔlawo gbɔe na Mawu, Eku ku la eye wòtso Yordan tɔ la
(ku tɔ la). Woɖi Eyama.
87 Eku vaseɖe esi ŋu kpe ɣleti kple ɣletiviwo le wo ɖokui ŋu. Eku
vaseɖe esi anyigba lé tsukudɔ. Eʋuʋu kpekpekpe vaseɖe esi kpewo
si du do le towo me. Eʋuʋu ale gbegbe be ɣletiviwo magate ŋu abi
o, ɣleti magate ŋu abi o, eye ŋdɔkutsu ɖo to le ŋdɔ ga wuieve. Eku!
Eku ale gbegbe be Romatɔ aɖe tsɔ akplɔ si kpena pɔŋ ewo heŋɔ̃ Eƒe
dzi do; tsi kple Ʋu. Eku! Etso Yordan. Eye Wotsɔe de yɔdo me hemlĩ
kpe a—aɖe ɖe enu, ehiã ŋutsu alafa ɖeka be woawɔe. Eku! Wotsɔ
Romatɔwo ƒe nutrenu ɖo enu.
88 Gake le Ista ŋdi la Etrɔ gbɔ tso Yordan godo, eye wògblɔ be,
“Nyee nye Amesi ku; ke megale agbe tegbetegbee!”

Wo dometɔa ɖewo gblɔ be, “Míekpɔ gbɔgbɔa ɖe.”
89 Egblɔ be, “Lém kpɔ. Ɖe ŋutilã kple ƒuwo le gbɔgbɔ si sigbe nye
enea?” Egblɔ be, “Ɖe nane le mia si miaɖua? Mihe nane vɛ Nam.”
Eye wotsɔ tɔmelã kple abolo vɛ Nɛ. Eye Wòɖui. Enye Ame aɖe!
90 Nuka Wònye? Egbugbɔ le kpeɖodzi ma hem vɛ bena Anyigba aɖe
li si dzi míava yi. Nuka Wòwɔ? Eya, abe Yosua ene la, Ehe kpeɖodzi
si le Edzi la vɛ. Egblɔ be, “Azɔ, ne miele kpeɖodzi dim le Eŋu la,
‘Mitrɔ le miaƒe dziwo me, mia dome amesiame, eye miana woanyrɔ̃
mi le Yesu Kristo ƒe Ŋkɔ me hena miaƒe nuvɔw̃o ƒe keke, eye miaxɔ

Gbɔgbɔ Kɔkɔe.’ Eyae nye kpeɖodzi si Fɔm ɖe tsitre. Mana mi miaƒe
domenyinyi ƒe Awɔbanu.” Ke emegbe nukae dzɔ? Le Pentekoste
Ŋkekea dzi la Gbɔgbɔ Kɔkɔe ɖi va xɔsetɔ dzi.
91 Azɔ nuka míawɔ? Míaʋu míaƒe nuvɔw̃o me, ade dzesi mía
ɖokuiwo be míeku, woɖi mí Kpakplii le nyɔnyrɔ̃ me, míegafɔ Kpakplii
le Eƒe tsitretsitsi me. Na nuka? “Míenɔ anyi ɖe Dziƒo nutowo me
Kpakplii.” Afimae míele fiẽ sia, hebɔbɔ nɔ anyi (menye le ŋutilã
me o) le gbɔgbɔme, míaƒe tamesusuwo, míaƒe susuwo, míaƒe luʋɔwo
le xexeame ƒe dzimaɖitsitsiwo tame fifi laa. Nuka míenye? “Míele
Dziƒo nutowo me le Kristo Yesu me.” Aleke míegena ɖe Eme? “To
Gbɔgbɔ ɖeka me,” Korintotɔwo Gbãtɔ, ta 12 lia, “to Gbɔgbɔ ɖeka dzi
wonyrɔ̃ mí kpakple Gbɔgbɔ Kɔkɔe ɖe xɔsetɔwo ƒe Ŋutilã me.” Mawu
ƒe Fiaɖuƒe makpɔmakpɔ la!
92 Le eme afima la míetrɔ kpɔ megbe hekpɔ alesi míedaa alakpa
tsã hefia fi ba ame yɔa siga hewɔa nusiwo menyo o. Míefɔ tso ema
me. Míele Dziƒo nutowo me. Nuka wònye? Kpeɖodzi be gbeɖeka la
míaxɔ ŋutilã si aɖi Eya Ŋutɔ ƒe ŋutikɔkɔe ŋutilã. Eyae nye tsitretsitsi
ƒe kpeɖodzi nyuitɔ la, elabena, maɖeɖego me la, míetsi tre Kpakplii
xoxo, maɖeɖego me la míeku Kpakplii xoxo.
93 William Branham si nɔ agbe tsã la megale agbe azɔ o, eku xoxo
anɔ ƒe blaetɔ̃ kple edzivɔ gbogbo aɖewo, azɔ ezu nuwɔwɔ yeye.
Orman Neville si nɔ agbe tsã la megale agbe azɔ o, eku ƒe geɖewo
doŋgɔ na ema, esia nye nuwɔwɔ yeye. Orman Neville ku, sɔ—sɔ
duɖikela, gaɖidala, alo nu ɖesiaɖe si wònye tsã la, ame si nɔ agbe tsã
la ku. Nyemenya ne, Nɔviŋutsu Neville nɔ nenema o; gake ɖesiaɖe si
wònye la, eɖi fɔ le wo katã me, “Ame si ɖi fɔ le suetɔ me la eɖi fɔ le
wo katã me.” Ɖesiaɖe si nènye la, nuvɔw̃ɔla ko nènye, eyae nye nusi
nènye.
94 Ke èku elabena èlɔã xexeamenuwo. Eye zi alesi nàkpɔtɔ anɔ
xexeamenuwo lɔm̃ la, meka alesi èle eme ʋum be yele dzi afisia o,
mèle dzi afisia o, èkpɔtɔ le gɔme afima. “Amesi lɔã xexeame kple
xexeamenuwo la, Mawu ƒe lɔlɔ̃ mege ɖe eme haɖe o.”
95 Gake ne miekɔ yi dzi le numa tame ɖo Dziƒo nuwo me la ekema
mitsɔ miaƒe tamesusuwo ɖe dziƒonuwo ŋu, elabena wofɔ mi ɖe tsitre
kple Kristo ke azɔ mienɔ anyi ɖedu le Dziƒo nutowo me. Ɖeko nàɖe
dzi ɖi, naneke mate ŋu awɔ vɔ̃ wò o, naneke o. Ku gɔ̃ hã meɖo…mate
ŋu awɔ naneke na wò o. Èku seke ɖe Kristo me xoxo. Kakaɖedzi la,
Awɔbanu la, femekaka la wohee vɛ xoxo, eye èxɔ Esia. Nuka wònye
nèwɔ? Èfɔ tsi tre Kplii le tsitretsitsi me.
96 Kpɔ afisi menɔ kpɔ tsã. Azɔ mele nusiawo tame. Nukaŋutie?
To Eƒe amenuveve me Ekɔm ɖe dzi, eye azɔ menɔ anyi ɖe Dziƒo

nutowo me le Kristo me. Oo, míatɔwo! Yee koe ma. Ekema Biblia
trɔ zu Agbalẽ yeye. Ekema nànɔ Exlẽm kple gbɔgbɔme ŋkuwo kple
gbɔgbɔme nugɔmesese. Ekema nàkpɔ ŋkɔwo kple ŋkɔteƒenɔnyawo,
eye ekema nàkpɔ kpeƒewo…kple nyablanyawo, eya medi be magblɔ,
kple bubuawo, le Biblia me.
97 Oo, afisi Wògblɔ be…Amewo be, “Etsi tre ɖe Eɖokui ŋu”; ɖe ègale
gɔme afii le exlẽm. Lia va dzi afii eye Nàxlẽe, ekema esia katã ato
vovo. Mikpɔea? Ele teƒe. Kakaɖedzitɔe. Kakaɖedzitɔe, Gɔmesese yeye
le nu bliboa si ne èle Exlẽm le Gbɔgbɔ me. Ẽ.

Biabia bubu sia ya menye biabia wònye vavã o, ɖeko wògblɔ be:
172. Menɔ agbe le nuvɔ̃ me ƒe geɖe vaseɖe esime mekpɔ

Aƒetɔ. Taflatse, Nɔviŋutsu Branham, megawɔ nuvɔ̃ ake eye
nyemedze be mava ŋkuwò me le teƒe kɔkɔe o. Taflatse
gblɔe nam ne woagate ŋu ɖɔm ɖo keŋkeŋ ake. Taflatse kpe
ɖe ŋunye, Nɔviŋutsu Branham, gbɔgbɔvɔ̃ aɖe le menye.
Kpe ɖe ŋunye! Ɖe nàlɔ̃ ada wò asiwo ɖe dzinye be woaɖɔm
ɖo akea?

98 Azɔ, biabia ɖe le afima, nyemede dzesii tsã esime mexlẽe ɣeyiɣia
ɖe va yi o. Biabiaa ɖe le afima. Azɔ, ne ame ma le afisia la…Mina
maxlẽe na mi ko:

Menɔ agbe—menɔ agbe le nuvɔ̃me ƒe geɖewo vaseɖe esime
mekpɔ Aƒetɔ. Taflatse, Nɔviŋutsu Branham…(Mikpɔea?) …
Megawɔ nuvɔ̃ ake eye nyemedze be mava ŋkuwòme le teƒe
kɔkɔe sia o. Taflatse gblɔe nam ne woagate ŋu aɖɔm ɖo
blibo ake.

99 Ẽ! Mèwɔ nuvɔ̃ akpa o, xɔñye, yi didiƒe be woamagate ŋu aɖɔ wò
ɖo le Mawu me o. Ne èwɔ nuvɔ̃ yi didiƒe ale gbegbe be womagate ŋu
aɖɔ wò ɖo o la, màdi gbeɖe be woaɖɔ ye ɖo o. Mikpɔea? Mikpɔea?
Gake zi alesi Nane le dɔ wɔm kple wò dzi la, ègakpɔtɔ le fli me na
ɖɔɖɔɖo.
100 “Amesi ɖi fɔ le nu sue me la ɖi fɔ le nu bliboa me.” Mewɔ nuvɔ̃
zi geɖe, gbesiagbe mía dometɔ ɖesiaɖe wɔa nuwo siwo míedina be
míawɔ o.
101 Míaƒe dzi me ye…Mèdi be yeanɔ nenema o ne menye nenem
o la màbia biabia sia o. Mikpɔea? Ema ɖeɖe nye kpeɖodzi bena
Mawu gale dɔ wɔm kpli wò. Ɖewomahĩ ɖe ètsaka, ɖewomahĩ Satana
le gbɔgblɔm na wò be womagate ŋu aɖɔ wò ɖo o. Eda alakpa,
kakaɖedzitɔe, eda alakpa. Elabena, kpɔ ɖa, ne gogloƒe aɖe li le yɔyɔm
la, ele be gogloƒe nanɔ anyi aɖo yɔyɔ la ŋu. Ne Nane ƒe dɔ le ame wum
la, ele be nenem ƒe Nua nanɔ afiaɖe ne menye nenem o la dɔ mawu
wò ɖe Eŋu o. Mikpɔea?

102 Abe alesi megblɔe zi geɖe ene. Hafi adzawo nanɔ akpa ƒe megbe
la, ele be gbã tsi nanɔ anyi nɛ be wòaƒu ne menye nenem o la mato
adzawo o. Hafi atia ɖe namie tso anyigba me la, ele be anyigba nanɔ
anyi gbã hafi ati la nanɔ anyi, elabena ɖe anyigba nanɔ anyi gbã hafi
ati la nate ŋu amie.
103 Azɔ, hafi nuwɔwɔa ɖe ate ŋu anɔ anyi la, ele be Wɔla nanɔ anyi
be wòawɔ nuwɔwɔ la. Mikpɔ nusi medi be magblɔa? Azɔ, zi alesi èle
didim eye dɔ le wuwòm be nàtrɔ gbɔ va Mawu gbɔ la, Mawu aɖe
li le afiaɖe le yɔwòm, mikpɔea, ne menye nenem o la eƒe dɔ manɔ
wuwòm o. Wɔla aɖe li!
104 Azɔ, ne è…Teƒea ɖe li si nàtso me ayi màgate ŋu atrɔ gbɔ o, gake
nenye be ègaɖiɖi ɖe afima ake le nɔnɔme ma ke si me nènɔ tsã la.
Esia fia bena ɖeko ège tso amenuveve si me. Megbedede menye bubu
o. Medi amea ɖe si agblɔe nam afisi megbedede nye bubu le, eye
wòaɖo kpe edzi kple Biblia. Megbedede menye tsɔtsrɔ̃ o, ɖeko ame
do le kadede me.
105 Israel de megbe gake womebu woƒe nubabla kpɔ o, wobu woƒe—
woƒe kafukafu kple dzidzɔ.
106 Dawid bu eƒe ɖeɖekpɔkpɔ ƒe dzidzɔ esime wòɖe Bathsheba, Uria
srɔ,̃ gake mebu eƒe ɖeɖekpɔkpɔ o. Megblɔ kpɔ be “gbugbɔ ɖɔ nye
ɖeɖekpɔkpɔ ɖo nam o,” egblɔ be, “Ɖɔ nye ɖeɖekpɔkpɔ ƒe dzidzɔ ɖo
nam.”
107 Oo, senyahehe va sɔgbɔ fũ egbe, “gaka asi eŋu o, gaɖɔe kpɔ o.”
Menye se nu miewɔa nuwo le o.
108 Nyemeva hame sia me fiẽ sia le se nu o. Ɖeɖi te ŋunye, me—me—
metsi dzodzodzoe, metɔtɔ, mele nya biam kuɖe nane si le egodo le
ŋgɔnye la ŋuti, nye dzi le dzo lém, sɔgbɔ ale gbegbe gɔ̃ be nye dzi le
ƒoƒom. Degɛdegɛ lém, vevesese, le minuti sia me tututu, ɖeko wòle ta
nyem ayi agbɔ, dzi kple anyi to afisia. Megbɔdzɔ, lulu, le ƒoƒom; melé
afisia hemimii; ale nye afɔbidɛwo de gae ɖe nye afɔkpa me. Nusianu
dzrom negbe be mava afisia. Nukaŋuti meva, azɔ? Le Mawu ƒe lɔlɔ̃
ta. Agbe alo ku la, ele be manɔ tsitre ɖe afisia na Eyama. Menye be
enye dzizizi be mawɔe o. Matsɔ ɖeke le eme ne mewɔe alo nyemewɔe
o. Ma…Ne maku la mayi ɖe Dziƒo, alekekee hã. Gake meva elabena
melɔ̃ Eyama. Èle Mawu subɔm elabena èlɔ̃ Eyama, menye le esi wòle
be nàwɔe tae o. Le esi èlɔ̃ Eyama sɔgbɔ tae!
109 Nyemeɖi anukware na srɔñye elabena mele vɔvɔm̃ be agbem ta o.
Meɖi anukware nɛ elabena melɔẽ. Nyɔnu bubua ɖeke mele xexeame
o negbe eya ko. Susu ma tae mewɔa nuteƒe nɛ ɖo. Menye le esi…
Ne mewɔ vodada eye amewo susu be mewɔ nane si menyo o, heva
egbɔ, gblɔ be, “Meda, lɔlɔã, nyemeɖoe be mawɔ nenema o.” Atsɔe

akem ɖe eta, menya be awɔe. Matsɔe kee; melɔẽ. Gake ma—matsɔe
kee; atsɔe kem. Gake nyemele ewɔ ge ɖe naneke ta o, melɔẽ sɔgbɔ
akpa be mawɔe. Menye le esi mele bubum be mava tsɔe akem la ta
o, susu lae nye be melɔẽ akpa be mawɔe le ɖoƒe gbãtɔ. Eye zi alesi
melɔẽ nenema la nyemawɔe akpɔ o; eye ne elɔm̃ alesi dze be wòalɔm̃
la, eya hã mawɔe o.
110 Ke ne èlɔ̃ Aƒetɔ kple wò dzi katã la, mele be nàxa nu le nusiawo
ŋu o. Ne èwɔ vodada la, mèwɔ nuvɔ̃ lɔlɔñufaatɔe o, ɖeko èwɔ nusi
menyo o. Mikpɔea, èɖiɖi ɖe megbe. Nyateƒee, èle dzi afisia le kadede
me, ègbugbɔ ge ɖe ŋunyɔ̃ me le afisia ake.
111 Gake nuka wònye? Ɖeko wòle abe hɔ̃ aɖe—aɖe ene. Gbeɖeka
la mekpɔ…le dziagbe afisia le Cincinnati ƒe gbemelãwo ƒe Kpo me,
mekplɔ Sarah heyina ɖe afima. Ne nane li mekpɔ kpɔ si ɖea fu nam
la, enye ne mekpɔ wode ga nane nenema.
112 Ɖeko nyemete ŋu doa dzi kpɔa naneke le gadza me o, gɔ̃ hã
xeviwo. Eye menya be xevi suewo le mi nyɔnuwo si, miɖe asi le wo
ŋu.
113 Esime menye ɖevi sue la megblɔna be, “Ne mɔnukpɔkpɔ asu
asinye la, ne metsi zu ŋutsu la, mayi aƒe ɖesiaɖe me dzaa aɖe ga
nu dahe sue mawo.” Ẽ, amegã. Megblɔ be…Menɔ anyi ɖe ŋdɔkutsu
xɔdzo nu, eye wogblɔ be, “Hah, hah, hah,” ke nyɔnu la do go ɖe
xɔxɔnu le aƒea ƒe megbe afiaɖe le siga yɔm, eye xevi dahe sue ma
dze ɖe afima dzudzɔ le eyɔm. Mate ŋu awɔ naneke kuɖe eŋu o, ɖeko
wòle be wòanɔ afima. Ke womedzii na numa o! Mesusu be, “Xɔ,̃ ne
mate ŋu asi ayi afima eye maɖe gae la, maganɔ afima eteƒe nadidi
o.” Mikpɔea?
114 Metsrina be makpɔ nane si wode ga. Metsrina amea ɖe si yɔ
eɖokui be Kristotɔ evɔ de ga eɖokui kpakple hamea ɖe ƒe kredo aɖe,
“Nyemate ŋu agblɔ, ‘Amen o.’ Nye—nyemate ŋu axɔ Numa dzi se
o. Kplɔla gblɔ be, ‘Mègaxɔ Edzi se o.’” Oo, míatɔwo, dɔmenyonyo!
Wodzi wò ablɔɖevie.
115 Azɔ ekae kuɖe hɔ̃ gãa ɖe ŋu? Enye dziƒoxevi. Enɔna alilikpowo
me le dzi ɖaa boo. Afima wòyina le ŋdi me. Le dzi ɖaa boo, naneke
mate ŋu akplɔe ɖo o! Xevi bubua ɖeke o…akaka keŋkeŋ le ya me ne
etee kpɔ be yeakplɔe ɖo. Eya nye xevi si wowɔ tɔxɛ.
116 Eye ale amea ɖe ɖee le gamɔ̃ ametɔ-wɔwɔa me, elé hɔ̃ gã sia
hetsɔe de gaxɔ me. Eye nɔvi tsitsi dahe la…Mekpɔe eye nye dzi lólo.
Etrɔ kpɔ akpa ma aleke eye menya alesi wòawɔ ado le gadza la me
o. Ɖeko wòatso afii ayi afima, eye me—menya alesi wòawɔ adzo dzo
o, eye wòde asi eƒe aʋalawo ƒoƒo me. Ke eyae si dzo, atsɔ eƒe ta axlã
ɖe gatiawo eye fuwo nyɔ̃ le eƒe abɔwo ŋu, eƒe aʋala ƒe fuwo le afisia,

kple eƒe ta ŋuti katã, vaseɖe esi ʋu nɔ dzadzam le eŋu. Exlã eɖokui ɖe
gatiawo sesĩe hetrɔ dzea anyi dzena megbe. Eye wòamlɔ afima anɔ
ŋku trom le akpa me, akpɔ ya me, “Afimae nye nye nɔƒe. Afimae nye
nye aƒe me. Afima wodzim be manɔ. Gake, kpɔ ɖa, le nye kple afima
dome la gadza aɖe li. Enyo, nu ɖeka si menya la, matsɔ nye susu da
ɖe edzi ke nyee nye si gbɔna,” eye “bang,” egatrɔ dzea megbe ake.
117 Mesusu be, “Oo, míatɔwo, ɖe nusia medziŋɔ̃ ŋutɔ oa! Adzrom be
woadzrae nam. Matsɔ nye Ford ʋu la de awɔba be maƒlee, mikpɔea,
ko be maɖe asi le eŋu.” Mikpɔea? Oo, ena mese le menye basa, xe
dahe gã ma le afima, si le eƒe aʋalawo ƒom…Mesusu be, “Emae nye
nukpɔkpɔ dziŋɔ̃ kekeake si mekpɔ kpɔ.”
118 O, metrɔ xɔ nya, nukpɔkpɔ dziŋɔ̃ kekeake si mekpɔ kpɔ la enye
amea ɖe si wodzi be wòanye Mawu vi hevɔ wòde ga eɖokui ɖe kredo
aɖe me. Eye wòwu mo dzi tso afima kpɔ Mawu wòdi vavã be yeasubɔ
la, gake mate ŋu awɔe o. Womaɖe mɔ nɛ be wòawɔe o, mikpɔea,
wode gae. Ema nye nu dziŋɔ̃ aɖe ŋutɔ.
119 Ẽ, ẽ, nɔvinyɔnu, nɔviŋutsu, ameka kee ŋlɔ esia la, ne ège dze afii
la ema mefia be èbu o. Ɖeko ènye hɔ̃ si le gadza me, evɔ. Wolé wò
ɖe gadza me le afii le nuvɔ̃ me ake. Mèdi be yeanɔ afima o, eyatae
èle dzi kpɔm ɖo. Yee nye ma, “Oo, Nɔviŋutsu Branham, menɔ agbe
le dzi afisia kpɔ tsã, mɔnua ɖe li le afisia?” Ẽ.
120 Eɖo ŋku edzi nam gbeɖeka (oo, ŋutsuvi sue) menɔ zɔzɔm le
agblea ɖe ƒe megbe, eye mekpɔ…amea ɖe de ka akpaviã aɖe be yeaxe
mɔ nɛ wòagayi ɖe bligbe me o. Eye nu dahe ma la dɔ wui wòyina kuku
ge. Nyemate ŋu awɔ anyrã nenema o. Ebla afɔ na akpaviã xoxo la,
eye xe la ɖu nusianu si le egbɔ, megakpɔ nu bubua ɖeke o. Agbledela
la dzo le egbɔ. Eye wògbɔdzɔ ale gbegbe bena ma—magate ŋu atso gɔ̃
hã o. Ɖeko wò…Eye akpaviãwo woadzo va egbɔ gblɔ be, “Caw, caw,
caw.” Le gbɔgblɔ bubu me, wogblɔ be, “Va mídzo, Johnny Akpaviã!
Vuvɔŋɔli gbɔna, va mídzo yi dziehe!” Gake mate ŋu awɔe o, wode
kae.
121 Tete gbeɖeka la ame tutɔa ɖe va to afima eye wòkpɔ akpaviã dahe
ma, eyata ɖeko wòte ɖe eŋu helée eye wòtukae, gblɔ bena, “Dzo yi,
xɔ,̃ èvo.” Mikpɔea? Ke le afima la, nu gbãtɔ si nànya la, ekpɔtɔ nɔ xlã
ƒom.
122 Akpaviãwoe si gava le ɣli dom bena, “Va mídzo, Johnny
Akpaviã! Caw, caw, caw! Va mídzo yi dziehe, vuvɔŋɔli gbɔna. Vuvɔ
le lé wò ge nàku.”
123 Ne ɖe wòate ŋu atrɔ kpɔ megbe la, agblɔ be, “Nyemate ŋu wɔe
o.” Mikpɔea, ka me nɔnɔ mãe ale gbegbe, mikpɔea, ɖeko wòsusu be
yegale babla.

124 Wò hã, èsusu be yegale babla, nɔviŋutsu, nɔvinyɔnu, amesi ŋlɔ
biabia sia. Àte ŋu asusu be abosam bla ye ɖe afima, gake alakpa dam
wòle. Ŋutsua ɖe va anyigba dzi kpɔ, Yesu Kristo, Mawu ƒe Vi, Etu ka
wò. Mègaxɔ numa dzi se o; mele na wò be nànɔ afima daɖi o, gbeɖe,
amegã, èvo. Ele teƒe. Eku ɖe tewòƒe be yeatsɔ wò nuvɔw̃o yi. Ɖeko
wò nàxɔ Edzi se, aƒo wò aʋalawo adzo adzo kpe ɖe ame mamleawo
ŋu. Mèganɔ abosam ƒe ʋe ma me le afima o. Gbeɖe, amegã.

Azɔ. Ɖe nàlɔ̃ ada asi ɖe dzinye atu kam tso numa mea?
125 Nɔvinyɔnu lɔlɔã alo nɔviŋutsu lɔlɔ,̃ kakaɖedzitɔe, mada asi ɖe
dziwò, gake ema mana nàkpɔ vovo o. Nusi atu ka wò la, enye wò…
enye be nàse egɔme be wotu ka ye xoxo. Wotu ka wò xoxo. Mele be
nànɔ nu xam kuɖe katutu ŋu o, wotu ka wò xoxo! Yesu tu ka wò.
Mègatsɔ ɖokuiwò de kluvi ƒe kɔkuti te ake o. Èvo alesi ko nàte ŋu
avo. Asidada ɖe dziwò nye kɔnu aɖe ko. Nye asiwo dada ɖe dziwò
nye kɔnyinyi aɖe ko. Míate ŋu awɔe. Ema la, nukaŋutie, mate ŋu
awɔe, gake kokoko la ema matu ka wò o vaseɖe esime nàlɔ̃ ɖe nusi
Eyama wɔ na wò la dzi; eyae nye ɖeko magblɔ be “Aƒetɔ, mexɔ Edzi
se.”
126 Enyo, ɖeko nàda wò asiwo ɖe Eyama dzi to xɔse me, agblɔ be,
“Aƒetɔ, mexɔ Edzi se,” azɔ ava. Esia le eteƒe, miʋu miaƒe nuvɔw̃o
me. Mikpɔea, “Amesi ɣla eƒe nuvɔw̃o la madze edzi nɛ o, amesi tsyɔ̃
eƒe nuvɔw̃o dzi la. Gake amesi aʋu eƒe nuvɔw̃o me la…” Afimae
nàkpɔ ablɔɖe kple afiatsotso le, ne nèlɔ̃ agblɔ be “Mewɔ nuvɔ,̃ mewɔ
vodada.” Eyae nye nusi ègblɔ le afisia be:

Medze anyi, mewɔ nuvɔ.̃ Meda vo ŋutɔ! Mɔnukpɔkpɔ gali
nam be woagbugbɔ wɔm blibo akea?

127 Kakaɖedzitɔe! Le minuti si èdi Esia la, ema fia be Mawu ɖiɖi
Agbekɛ la be wòakɔ wò ɖe dzi. Wò la tso nàku ɖe Eƒe xɔse kple
gbedodoɖa ƒe Agbekɛ la ŋu, zɔ yi ŋgɔ tẽ nàge ɖe hɔ̃ mamleawo dome
nenema, yi dzi nàdzo adzo. Ele teƒe.
128 Ẽ, asiwo dada ɖe ame dzi, ema—ema nye nu gãa ɖe, mexɔ edzi se.
Mexɔ asidada ɖe ame dzi dzi se, kakaɖedzitɔe mexɔe se. Gake menye
eyae nye nusi wɔnɛ o. Mate ŋu ada asi ɖe amewo dzi, kwasiɖa ɖe
kwasiɖa megbe, ke kokoko la eya mawɔ nyuia ɖeke na wò vaseɖe
esi nàlɔ̃ ɖe nusi Kristo wɔ na wò la dzi o. Ema nye nye lɔlɔɖ̃edzi, ada
asiwo ɖe edzi. Woda asiwo ɖe hamemegãwo dzi. Wowɔ nenem nuwo,
enye lɔlɔɖ̃edzi le Mawu ŋkume bena wotsɔ woƒe xɔse kpe ɖe eŋuti,
woxɔ nua dzi se. Mikpɔea? Ɣeaɖewoɣi la, ɖeko nenem nuawo…
129 Amewo mesea gɔnyeme nyuie o ale gbegbe zi geɖe. Me—mele…
etsɔ fiẽ. Mele vedomesi, eye nye—nyemenya mɔ si matsɔ tututu o.
Nye ŋutɔ la, nye—nyemete ŋu, le nya me tsom kuɖe eŋu o, nye—

nyemenya nusi mawɔ o. Mexɔe se be amewo li nɔ anyi ɖe afisia si
nye kodzogbetɔ hame la, alo gbɔgbɔme hame la, boŋ, Nyemesusu be
wole esia lém daɖi o eyata magblɔ nusi medi be magblɔ la ko. Wole…
130 Medi be mawɔ dzeɖoɖo suea ɖe tso dzime-yi-dzigbɔ kpakpli
mi, eye mexɔe se be ɖeko matsɔe, alekee ko. Woŋlɔ dzesidede aɖe
ɖe afisia nam kpakple Ŋɔŋlɔa, nenye be…Ne nyemele, mele nu
ƒo ge kuɖe Nuwuwu-Ɣi Nyanyuikaka ŋutia, nusie nye nuwuwu-ɣi
nyanyuikaka la. Ɖewomahĩ magblẽ esia ɖi na ŋkeke bubu. Medi be
maƒo nu na mi tso nye dzi me, tso nye dzi ƒe agunu ke.
131 Mele vedomesi, nyemenya mɔ si dzi matrɔ ɖo o. Mehiã miaƒe
gbedodoɖa. Dzideƒonya sue siawo le afisia kuɖe nenem nu—nenem
nu siawo ŋu, bene mɔnukpɔkpɔ nasu asinye be maƒo nu na mi minuti
ʋeea ɖewo ta koe. Nu bubu si medi be magblɔ na mi la, mikpɔea.
Mede dzesi be míete ɖe nane ŋu vavã. Azɔ, migase gɔnye me baɖa o,
migawɔe o. Mikpɔea?
132 Ŋutsua ɖe va gbɔnye nyitsɔa ɖe eye ena be mese le ɖokuinye
me baɖa ŋutɔ. Mesusu be, “Kakaɖedzitɔe nyemegbɔdzɔ abɔme le nye
nufiafia me nenema kpɔ o.” Mikpɔea? Egblɔ be, “Nɔviŋutsu Branham,
le ŋkeke geɖe me la ele be woawɔ dɔ nam, le ŋkeke wuiatɔ,̃ alo
blaeve siwo gbɔna me.” Egblɔ be, “Ɖe èsusu be Yesu ava afisia, eye
womagawɔ dɔ la nam gɔ̃ hã oa?” Mikpɔea? Miele ekpɔma, miese
Egɔme nyuie o. Migawɔ nenema o! Mikpɔea, migawɔ nenema o. Ate
anye be Yesu mava le ƒe akpe atɔ̃ bubu si ava me o. Nyemenya o.
Ate ŋu ava afisia zã sia me hã. Ate ŋu ava etsɔ si gbɔna. Nyemenya
ɣekaɣi Wòle vava ge o, ame bubua ɖeke menyae o. Le nyateƒe me la,
Eya Ŋutɔ hã menyae o. Nenemae Wògblɔ. Amea ɖeke menyae o.
133 Gake ɖe mienya be Paulo nɔ mɔ kpɔm Nɛ be ava gbesiagbe?
Yohanes, le Patmos, bu be yeanɔ agbe akpɔ eteƒe. Iranus bu be
kakaɖedzitɔe Yele agbe le eƒe ŋkekewo me. Ame mamleawo katã,
Polycarp, Matin Kɔkɔe, wo katã to agbenɔɣia me. Luta bu be,
“Kakaɖedzitɔe esiae!” Wesley gblɔ be, “Ɣeyiɣi lae nye si.” Charles
Finney, John Knox, Calvin, Spurgeon, wo dometɔ ɖesiaɖe gblɔ be,
“Esiae nye ɣeyiɣi la!” Billy Sunday, ɖiɖi keke ɖo ŋkeke sia dzi le
afisia, ame ɖesiaɖe be, “Esiae nye ɣeyiɣi la!”
134 Míele mɔ kpɔm nɛ. Míenya ɣekaɣie nye ɣeyiɣi la o. Mele exɔm
se be ɣeyiɣi siae wònye, eye medi be malé kakati la ɖe dzi. Ke miɖo
to, me…Milé esia nyuie! Medi be manɔ nye agbe ƒe ɣeyiɣi ɖesiaɖe
bena mele mɔ kpɔm Nɛ le ɣeyiɣi si akplɔe ɖo la me, gake medi be
manɔ dɔ dzi ko sigbe ɖe wòanye ƒe akpe ewo tso fifia dzi ene. megadi
be mado nukuwo, aŋẽ nu. Medi be maɖe gbeƒã Nyanyuie la anɔ dɔ
dzi ko sigbe alesi mewɔnɛ kokoko ene. Heyi dzi ko nenema, esime
makɔ nye ŋkuwo yi dzi, anɔ ŋudzɔ; aɖe gbegblẽ ɖa le…aŋẽ nye luwo,

nye nukuwo. Eye ƒe si gbɔna la magaƒã nu ake be maŋẽ nu, “Aƒetɔ,
mesusu be Àva le ƒe si va yi me, gake ne Mèva o la, Àte ŋu ava le
ƒe sia me. Eyata mado nye nuku anyi vinyewo. Ne Èhe ɖe megbe la,
woakpɔ nane aɖu; ne Mèva o la, manɔ mɔ kpɔm na Wò.” Ye tututue
ma, mikpɔea, miyi dɔ dzi ko ɖe ɖoɖo nu.
135 Ne mesusu be Egbɔna le etsɔ ŋdi la, le fiẽ sia magagblɔ gbedeasi
ɖeka sia si gblɔm mele fiafia. Ne mesusu be Àva le ŋdi me, nyemado
go aɖadzra nye ʋu o, nyemado go aɖawɔ esia, ema, alo bubu o. Ɖeko
mayi edzi ko abe alesi meyina kokoko ene elabena ɣeyiɣi ɖesiaɖe la
mele mɔ kpɔm Nɛ be wòava. Elabena Ate ŋu ava na wò ɖeka, ate ŋu
anye be wò gaƒoƒo lae nye fiẽ sia. Ɖewomahĩ nye gaƒoƒo lae nye fiẽ
sia. Nyemenya o. Gake gaƒoƒoawo dometɔ ɖeka le mía tɔ nye ge.
136 Ke vovototo kae le eme ne mele agbe le afii alo woɖim ɖe
gama? Elabena ne woxe ku ƒe tohehe la ɖe nunye xoxo la, manɔ
afima doŋgɔ na ame ɖesiaɖe si le agbe. Ele teƒe. “Mele esia gblɔm,”
Tesalonikatɔwo Evelia, ta 5 lia, “Mele esia gblɔm na mi le Aƒetɔ ƒe
Sededewo nu. Mí amesiwo susɔ le agbe yiɖase ɖe Aƒetɔ ƒe Vavagbe
la míadze ŋgɔ na amesiwo dɔ alɔ̃ la o. Elabena Mawu ƒe kpẽ aɖi,
eye amesiwo ku le Kristo me la woatsi tre gbã,” gomekpɔkpɔe nye
be amesiwo ku la woado go gbã. Nenemae míanya bena etu aƒe,
mikpɔea. “Emegbe mí amesiwo susɔ le agbe la woatrɔ míaƒe nɔnɔme,
enumake, le aɖabaƒoƒo ɖeka me, eye woakɔ mí kpakpli wo ɖedu,
aɖakpe Aƒetɔ le ya me.”
137 Ekema vovototo kae le eme ne meku le Noa ƒe game, ne meku
le Abraham ƒe game, ne meku le apostoloawo ƒe game, ne meku
kwasiɖa eve enye si, alo fifi laa mahã? Nuka wòwɔ? Manɔ afima
le ɣeyiɣi ɖeka me, le aɖabaƒoƒo ɖeka me, ɖeko mele gbɔɖeme xɔm
vaseɖe ɣemaɣi.
138 Azɔ, ƒuƒoƒo la anye ɖe Aƒetɔ ŋu. Abe Yakobo ene, le ta 49 lia me,
egblɔ be, “Vaseɖe esi Shiloh nava, eye woaƒo ƒu ɖe Eyama ŋu. Sewɔla
aɖeke manɔ anyi vaseɖe…le woƒe afɔ te, vaseɖe esime Shiloh nava
o,” ele nu ƒom tso Yuda ŋu, “eye Eya ŋue woaƒo ƒu ɖo.”
139 Azɔ, ame geɖewo le mɔ kpɔm na hame aɖe, ame hatsotso gã aɖe
be woakɔe dzoe ɖedu, hame aɖe, kɔmahatsɔŋkɔ aɖe, kredo ƒe nane
aɖe si woakɔ adzoe. Mele nenema o. Mele nenema kura o.
140 Dukɔwo ƒe ƒuƒoƒo la, ne Mawu yɔ Eƒe alẽha ƒoƒu la, Ate ŋu
atsɔ ame eve le Jeffersonville, eve le Indiana, eve le Kentucky, eve
le Mississipi. Eya tututue Wògblɔ; menye nyagbewo mawo o, gake
Egblɔ be, “Ame eve anɔ agble me,” eyae nye afisi ŋukekekeli le,
“Matsɔ ɖeka agblẽ ɖeka ɖi. Ame eve anɔ aba dzi,” le anyigba ƒe akpa
kemɛa si zã do le, “Matsɔ ɖeka agblẽ ɖeka ɖi.” Mikpɔea?

141 Amewo ƒe ƒuƒoƒo la manye kɔta ƒe nane, na hatsotsoa ɖe le afisia
o. Anye xexeame katã ƒe tsitretsitsi aƒo ƒu ɖedu, eye Kɔkɔdzoe ava
nenema ke. Elabena Egblɔ be, “Esime ɖeka dɔ alɔ̃ le ŋudzɔɣi sia me,
ɖeka le ŋudzɔɣi ma me, ɖeka le…keke va ɖo ŋudzɔɣi adrelia me. Eye
esi Ŋugbetɔsrɔ̃ la va la, wo katã wofɔ,̃ amesiame, tso keke Mose I ƒe
ɣeyiɣi me va ɖo nuwuwu le Nyaɖeɖefia me. Wo dometɔ ɖesiaɖe fɔ,̃
ele teƒe, be woadzra ɖo na gege ɖe eme.”
142 Azɔ, miekpɔa, Ele fiafiam be amekukuwo katã woafɔ tsi tre tso
yɔdo me, le Eƒe vavagbe, amedzɔdzɔewo, Ŋugbetɔ la, amesiwo dɔ alɔ̃
le yɔdo me la woatsi tre le tsitretsitsi me. Emegbe Efia bena amesiwo
le agbe le anyigba dzi la, anye ɖeka le afisia ɖeka le afima, manye
amehatsotsoa ɖe aƒo ƒu ɖe hatsotso suea ɖe me o. “Elabena ɖeka anɔ
agble me, alo ame eve anɔ agble me, makɔ ɖeka eye magblẽ ɖeka
ɖi,” Hamea ƒe akpa si le ŋkeke me va le afima. Le anyigba ƒe akpa
kemɛa, “Ame eve anɔ ba dzi, makɔ ɖeka eye magblẽ ɖeka ɖi.” Esia
le teƒea?
143 Eyata ƒuƒoƒo la anɔ ɖe Kristo ŋu, meɖale Jeffersonville o, meɖale
Sweden o, meɖale…Ke afisiafi si wònye la, ƒuƒoƒo la anye ɖe
Alẽkplɔla ŋu. Mikpɔea? Eye ɖedu la woakɔ mí katã le tsitretsitsi
aɖakpe Aƒetɔ la le ya me. Amewo ava tso anyigba ƒe akpa ɖesiaɖe,
amesiwo le agbe. Amesiwo ku, kple bubuawo la, woatsi tre. Eye ɖedu
la woakɔ Hame la yie ɖedu be woaɖakpe Aƒetɔ la le ya me. Mikpɔea?
144 Eƒe Vava anye xexeame katã. Menye ɖeko wòava Louisville o.
Esia manye be woava Baptiste me, ava Presbiterian me o. Anye
“amesiwo dza le dzi me la woawoe lakpɔ Mawu,” ke tsitretsitsi kple
ƒuƒoƒo la atso afisiafi.
145 Ke, azɔ, ɣekaɣie wòle vava ge? Ɖewomahĩ zã sia me, ɖewomahiã
etsɔ si gbɔna, ɖewomahĩ ƒe sia me, ɖewomahĩ ƒe blaatɔ̃ me, ɖewomahĩ
ƒe alafa ɖeka me, ɖewomahĩ ƒe akpe bubu me. Nyemenya o. Amea
ɖeke menya o. Gake mina—mía, nye kpli wò, míanɔ agbe zã sia me
sigbe ɖe wòanye zã sia me ene.
146 Gake, azɔ, le nuwɔwɔ me abe alesi migblɔe la, “ma—mana
woawɔ dɔ nam.” Enyo, ne woyina dɔ wɔ ge na wò la, xɔse mele asiwò
na gaɖeɖe o la, heyi dzi ne woawɔ dɔ na wò.
147 Ne medi be maƒle nu—nu…Amea ɖe va heŋlɔ agbalẽ aɖe nam
nyitsɔa ɖe, eye wògblɔ be, enye lèta gã a—aɖe, eye wògblɔ be,
“Nɔviŋutsu Branham, nyemenya nusi mawɔ o.” Egblɔ be, “Nye kple
srɔñye míewɔ nuteƒe na Mawu alesi ko míate ŋui. Míehe mía viwo.”
Eye wòbe, “Azɔ, nusi mele ɖokuinye biam la,” ebena, “míewɔ…
míedzra ga ɖo na agble, heƒle agble.” Eye wòbe, “Míelɔẽ ale gbegbe!
Tɔsisi aɖe le afima; eye tsisisi a—aɖe hã si to teƒe la.” Ele Oregon. Eye

wobe, “Míese bena egbɔna ɖe Oregon. Magblɔ nusi míeɖo tame be
míawɔ la na wò. Míenya bena…Míesusu be míadzrae ɖo na ɖeviawo,
elabena wo dometɔa ɖeke menye Kristotɔwo o.” Ebe, “Míesusu be
míadzrae ɖo daɖi na ɖeviawo esi wònye be wole afisia nɔ ge ato
xaxagã la me, ke miedzrae ɖo ɖi na wo bene woakpɔ nane, elabena
míexɔ se be míawo ya míele Kɔkɔdzoe me nɔ ge. Eyaŋuti míenya nusi
míawɔ kuɖe eŋu o, eyata ɖewomahĩ ne èva la míatrɔ agble la ana wò,
mikpɔea, ke ekema nàte ŋu atsɔe wɔ nusi nèdi la.”
148 Meŋlɔ nu ɖe eŋu, megblɔ be, “Ale gbegbe mietsɔ le eme be miebu
mia viwo ŋu kpɔ.”
149 Egblɔ be, “Nye kple danye míedzo yina afima, ke le fiẽ me.” Egblɔ
be, “Mesɔ gbe na gbɔɖeme xɔxɔ, ke,” ebe, “vivisese ƒe gaƒoƒo siwo
míewɔ, esime míele agble la me tom, henɔ tɔsisi la kpɔm, eye míenɔ
tsitre ɖe afima anɔ Mawu kafum.”
150 Megblɔ be, “Miyi dzi mianɔ ema wɔm, minɔ agbe nenema, le
ŋutilã gome, le nunɔamesiwo gome. Miyi edzi mialé eme ɖe asi ko
vaseɖe esi Wòava. Mikpɔe Miyi edzi mianɔ afisia ko, milé me ɖe asi
vaseɖe esi Wòava.”
151 Ne ɖoɖoe la, miyi dzi, miawɔe, “Ne Aƒetɔ lɔ̃ la! Ne Aƒetɔ lɔ̃ la!
Mawɔ esia, ne Aƒetɔ lɔ̃ la.” Ate ŋu ava doŋgɔ na ɣemaɣi. [Nyaƒoka la
ɖi ƒuƒlu—Tala.] Gake minɔ edzi ko mianɔ yiyim nenema tututu, abe
alesi miele vaseɖe…Ke mitutu miaƒe luʋɔ ƒe akaɖi me, bena, Ate ŋu
ava le minuti ɖesiaɖe me. Mikpɔea, minɔ klalo. Elabena, miekpɔa,
Ate ŋu ava na wò le minuti ɖesiaɖe me, le aɖabaƒoƒo ɖesiaɖe me,
dziƒoƒo bubu, yagbɔgbɔ bubu me la, Ate ŋu ava na wò. Gake miyi
edzi ko mianɔ nusianu si miedi la wɔm, zi alesi wònye anukware
kple nudzeame kple nudzɔdzɔe la, miyi dzi miawɔe.
152 Azɔ, míenya bena míele nane ŋku me. Menyae; miawo hã
mienyae. Nye—nye—nyemenya mɔ si dzi matrɔ ɖo o. Miɖo ŋku
dzi anɔ ƒe ene va yi, le Chicago gbeɖeka, Aƒetɔ la ƒe Gbɔgbɔ ɖi va
dzinye hegblɔ be, “Esia wònye! Eye nyɔnyɔ̃ la wu nu, eye Amerika
gbe eƒe mɔnukpɔkpɔ la.” Ele nyaƒoka dzi. “Eye magasu esi azɔ o. Eƒe
mɔnukpɔkpɔ mamlea la egbee.”
153 Medi be mialé ŋku ɖe eŋu. Ɖe amea ɖe nya ŋkeke si wònye le
nyaƒoka la dzia? Ele mía si. Ele Leo kple Gene si. Meɖo toe le afisia
eteƒe medidi o. Boze de eƒe agbalẽ me. Eye ale ɖeko mialé ŋku ɖe
nusi dzɔ tso ɣemaɣi la ŋu, mikpɔea, nyɔnyɔ̃ la tɔ te.
154 Megblɔ be ewu nu le—le Blue Lake nyitsɔ zãme, eye nɔvi suea
ɖe gbugbɔ yi le ŋuƒɔke, egblɔ be, “Nɔviŋutsu Branham ate ŋu agblɔ
be esu Pentekosteawo si, gake menye nye o! Ŋutikɔkɔe na Mawu!
Aleluya,” heyi dzi yi dzi. Mikpɔea, gake nɔvi sue la ɖeko menya lãdzo

ƒe akpa si wòle kpe kum ɖo o. Mikpɔea, mese egɔme o. Mikpɔea,
menyae o. Esɔ gbe, Elólo, esia katã le teƒe pɛpɛpɛ.
155 Gake tsã ŋku nàkpɔ! Nuka wɔm wole? Nukae le dzɔdzɔm ɖe
amewo dzi? Nukae dzɔ ɖe nyɔnyɔ̃ la dzi? Nukae dzɔ ɖe Billy Graham,
Oral Roberts, kple ame mamleawo dzi? Afikae nyɔnyɔ̃ la le edzi yim
le? Ewu nu! Dzudzɔ la tu vɔ. Woƒã nukuawo vɔ. Takpekpe la wu nu.
Dzo la le tsitsim. (Le Roma ƒe gbedoxɔ xoxoa me, le vesta la, ne dzo
la tsi le vɔsamekpui dzi la, asitsalawo dzoa yina aƒe me.) Azɔ, míekpɔ
be nyɔnyɔ̃ la megale edzi yim o. Menye zazã ye o.
156 Emegbe nye susu yi ƒe 1936 me ƒe nyɔnyɔ̃ dzi, mebu nusi Wògblɔ
la ŋu. Nukae dzɔ le afima? Mia dometɔ geɖewo mienyae. Meganye
ŋutsuvi ko, henɔ nye nyɔnyrɔ̃ gbãtɔ la wɔm esime Aƒetɔ ƒe Dɔla ma
ɖi va heva tɔ ɖe afisi menɔ la. Amea ɖewo gblɔ be, “Mèkpɔ esia o.”
Ke dzɔdzɔmenunya ɖo kpe edzi be ele nenema. Mikpɔea? Mikpɔea?
157 Azɔ, nuka Wògblɔ le afima? “Abe alesi wònɔ, abe alesi wodɔ
Yohanes Amenyrɔl̃a ɖa be wòadze ŋgɔ na Kristo ƒe vava gbãtɔ la,
wò Gbedeasi la adze ŋgɔ na Vava evelia.”
158 Melé ŋku ɖe eŋu le anyigba ƒe afisiafi, eyi le xexeame godoo. Le
eƒe ŋufɔke kloe la, nyɔnyɔ̃ kaka ɖe afisiafi. Nyɔnyɔ̃ ƒe dzo nɔ bibim
le afisiafi, afima míekpɔ nyɔnyɔ̃ gãtɔ wu si míenya la le. Gake ɖe
nane nɔ anyi doŋgɔ na ema? Nu ɖeka pɛ hã o! Le kwasiɖa eve doŋgɔ
na esia la, mese ŋutsua ɖe ƒo nu le New Albany, gblɔ bena, “Tsã la
amewo xɔna howɔwɔ ƒuƒlu dzi se kuɖe—kuɖe nyɔnyɔ̃ ŋu, sigbe Billy
Sunday kple etɔawo ene.” Ebe, “Míenya bena woawo tɔgbe magate
ŋu anɔ anyi o. Amewo le kpeɖodzi sesĩe dim; nenem nu aɖeke megali
o!” Esime wonɔ howɔwɔ ƒuƒlu gã ma wɔm la, le ɣeyiɣi ma tututu me
Mawu fɔ nyɔnyɔ̃ gãtɔ wu si míexɔ tso woƒe ƒe alafa gbãtɔwo me la ɖe
tsitre, ame geɖewo kpɔ ɖeɖe wu ame: milionwo.
159 Ŋkuléleɖenuŋukɔŋta fia be ame ƒe gbedeasi nɔa anyi ƒe etɔ̃ ko,
wo dometɔ ɖesiaɖe tɔ, emegbe enɔ agbe ɣeyiɣi mamleawo katã ɖe
eƒe ŋkɔxɔxɔ nu vaseɖe esime Mawu nayɔe. Azɔ, ema tso keke Kristo
dzi, Eya ŋutɔ wɔ ƒe etɔ̃ kple afã, mikpɔea. Eye eɖe fia keŋ keke va yi,
Spurgeon, Knox, Calvin, keke ɖiɖi va anyime, eɖe fia be ƒe etɔ̃ yi ƒe
etɔ̃ kple afã enye ame ƒe subɔsubɔdɔ ƒe seƒe. Ɣeyiɣi mamlea la…Eƒe
kakati bi, ele agbe ɖe eƒe ŋkɔxɔxɔ xoxo la dzi. Ne enye vɔ̃ la, eƒe—eƒe
dɔwɔwɔwo dzea eyome; ne enye nyui la, eƒe dɔwɔwɔwo dzea eyome.
Evɔ.
160 Azɔ, esia gɔme ɖe? Menɔ mawunya gblɔm le hame sia me afisia
henɔɔa gbɔgblɔm na mi be “Mexɔe se be ame gãtɔa ɖe gbɔna.” Mexɔe
se eye megblɔ esia na mi be “Mexɔ esia dzi se bena Ŋɔŋlɔawo de asi
ete bena hamea ƒe agbenɔɣi mamlea ƒe gbedeasitsɔla le vava ge.”

Mexɔ esia se. Menɔ mɔ kpɔm na nenem me be wòava, menɔ ŋku lém
ɖe eŋu ɖaasi.
161 Ke ne mekpɔ amea ɖe tsi tre la, mese eŋkɔ la, ame gã aɖe si de
asi yiyi me la, medea dzesi eƒe gbedeasi ne ele adzɔge tso Biblia gbɔ.
Mekpɔnɛ wòdzona vae dzena dzogoe aɖe me. Mikpɔea? Megalé ŋku
ɖe ame bubu ŋu wòatsi tre, adzo ayi afima, gake meyina ɖe hɔw̃o
dome o, etsina kɔmatsɔŋkɔwo ƒe akpaviãwo dome. Enɔna afisia, eƒe
ɖoɖowɔha la, eye ame bubu hea hameviwo sɔgbɔ kple bubuawo de
eme. Melé ŋku ɖe eŋu, mekpɔnɛ wòkuna.
162 Mesusu be, “Mawu, afika ame ma si gbɔna ava ɖɔ fofowo ƒe Xɔse
ɖo na viwo la le? Ɣekaɣi wole Nuku mawo do ge? Afika wòle? Nukae
le dzɔdzɔ ge?”
163 Azɔ eva ɖo esia gbɔ. Ne—ne Gbedeasi ma le tɔa to gbemagbe,
ne eyae nye nua la, Aƒetɔ ƒe Vava la gogo, eɖo afisia vɔ. Ne menye
eyae o la, ekema enye ɖoɖoezizi doŋgɔ na ahomtutu. Nyemenya o.
Womeɖee fiam o. Mele agbagba dzem be mabia se, “Ɖe esia nye Eƒe
Gbedeasi si dzi woda asi ɖoa? Esia katãe nye nusi Wòdi tso gbɔnye
be magblɔa? Nua enye ma esime Wòna dɔdɔa? Ye katãe nye ma?
Nenye eyae la, míete ɖe eŋu, ŋutɔŋutɔ. Gbada yi wu alesi miesusui.
Ne menye eyae o la, enye ɖoɖoezizi doŋgɔ na ahomtutu.
164 Azɔ, amea ɖe ŋlɔ nu nam le afisia eteƒe medidi o, hebiam se be,
ebe, “Ne mèxɔe se be hamea le Xaxagã ƒe ɣeyiɣi me to ge o la, nukae
kuɖe Nyaɖeɖefia 13 ŋu, aleke woɖu dzi kple Alẽvi la ƒe Ʋu kpakple
woƒe ɖaseɖiɖi?” Ame la bia biabia ma. Mele biabiam se. Ɖe mienya
be Nyaɖeɖefia ƒe ta etɔ̃ gbãtɔawo ƒo nu tso Hamea ŋu le Hamea ƒe
agbenɔɣi me mahã? Ema nye Xaxagã ƒe ɣeyiɣi la, menye Hame ƒe
agbenɔɣi o; wokɔ Hame la Dzoe eye wòyi dzi le Nyaɖeɖefia ƒe ta 4
lia me, megatrɔ gbɔ o vaseɖe ta 19 lia me esime Wòva kple Yesu. Ele
eteƒe. Ema nye Xaxagã ƒe ɣeyiɣi, meɖo naneke kpakple Hame la kura
o.
165 Ŋugbedodo gã siawo katã kuɖe nu gã siwo miekpɔ le Biblia
me ŋuti, sigbe esi gbɔna dzɔdzɔ ge la, ema nye gama le Yudatɔwo
ƒe fiaɖuƒe me, menye le afisia le Trɔs̃ubɔlawo dome o. Mexɔ se be
woakpɔ dzidzɔ le esia ŋu si wobu be ele vava ge be wòaɖɔ amewo ƒe
Xɔse ɖo, esi ŋugbe wodo. Eye mɔnu ɖeka si mate ŋu ase egɔme toe la
enye be, esi Wògblɔ be, “Le Gbedeasi sia megbe enumake la, bena,
anyigba le fiafiã ge kple dzoxɔxɔ, dzo.” Migo maxlẽe na mi esime
míegale afisia tututu, eye míakpɔ alesi Wògblɔe.
166 Ke azɔ Fiaɖuƒe ƒe gbedeasi sue sia la, ɖewomahĩ maɖe gbeƒã esia
le Kwasiɖagbe si gbɔna ŋdi, ne Aƒetɔ lɔ̃ la, mikpɔea, ke ne Aƒetɔ lɔ̃ la.
167 Azɔ milé ŋku ɖe afisia ŋu, esiae nye Yohanes ƒe vava, Maleaxi 3:

Kpɔ ɖa, mele…nye dɔla dɔ ge ɖa ɖe ŋgɔ Nye…mele nye dɔla
dɔ ge ɖa, ne wòava ta mɔ le ŋgɔnye: eye Aƒetɔ, si ta biam miele
la, ava eƒe gbedoxɔ me ziɖeka kpoyii, kpɔ ɖa nubabla ƒe dɔla,
si dim miele la: kpɔ ɖa, ele vava ge, YEHOWA ye gblɔe.

168 Miekpɔ esia? Maleaxi 3. Mateo azɔ, milé ŋku ɖe Mateo ta 11 lia
ŋu, ke miɖo to esia, eye kpukpui 6 lia. Mina míaxlẽ Malea-…Mateo
11, Yesu ye le nu ƒom. Ke azɔ mina míadze egɔme le ta 11 lia:

Eye wòva me be, esi Yesu de se na Eƒe nusrɔl̃a wuieveawo vɔ
la, edzo le afima be yeayi aɖafia nu eye yeagblɔ nya le woƒe
duawo me.

Ke esi Yohanes le gaxɔ me…se Kristo ƒe dɔwɔwɔwo la, edɔ
eƒe nusrɔl̃a eve,
Be woaɖagblɔ nɛ bena, alo Wòe nye amesi gbɔna loo, alo ame

bubua ɖee míakpɔ mɔ na mahã?
169 Mikpɔ nyagblɔɖila ma ƒe dziɖeleameƒo ɖa? Enya be nane le
dzɔdzɔ ge, gake meka ɖe afisi wòanɔ dzi o, mikpɔea, mikpɔea, negbe
nusi le dzɔdzɔm la ko. “Wò Enye Ame la?” le esi wòɖe gbeƒã Eyama
vɔ megbe.

Eye Yesu…ɖo eŋu gblɔ na wo bena, Miyi ɖato nusi miese kple
nusi miekpɔ la na Yohanes:
Ŋkunɔwo le nu kpɔm,…eye tekunɔwo le azɔli zɔm,

anyidzelawo ŋuti le kɔkɔm,…eye tokunɔwo le nu sem,
amekukuwo le tsitre tsim, eye wole nyanyuie la gblɔm fia
amedahewo.
Eye woayra, amesi ke mekpɔ nuɖiaɖia le ŋunye o.
Ke esi woawo trɔ yina la, Yesu de asi nya gbɔgblɔ me na

amehawo le Yohanes ŋuti bena,…(Azɔ miɖo to!)… Nuka kpɔ
ge miedo go yi le gbeadzi mahã? Alo ayeti si ya le ʋuʋum
mahã? (Gbeɖe, ema menye Yohanes o, kpɔmewɔe wɔwɔ
mele Yohanes gbɔ kura o.)
…alo nuka kpɔ ge miedo go yi? Alo amesi do awu bɔbɔewoa?

(Le gbɔgblɔ bubu me, si ƒe kɔlawo fɔ ɖe te, minyae, kple
agbalẽnyala kple ame ŋkuta) kpɔ ɖa, amesiwo do awu
bɔbɔewo la woawoe le fiawo ƒe aƒewo me. (Amesiwo gbugbɔa
nu na vidzĩ, ɖea srɔ̃ na vidzĩwo, ɖia amekukuwo, eye,
mienya, alo wonɔna fiawo ŋu. Ema ƒomevi la, eya menyẽna
Yi asi- evetɔ o. Mikpɔea?)

…Azɔ, nuka kpɔ ge miedo go yi? Alo amea ɖe si do awuwo,
si ya le ʋuʋum a?

…Amesi do awu bɔbɔewoa? kpɔ ɖa, amesiwo do awu bɔbɔewo
la woawoe le fiawo ƒe aƒewo me.
Ekema nukaŋuti gɔẽ miedo go ɖo? Alo nyagblɔɖila kpɔ gea?

ẽ ɖe, mele egblɔm na mi bena, ewu nyagblɔɖila hã.
170 Milé ŋku ɖe eŋu! “Elabena esia…” Miɖo to azɔ, esiae nye Yesu
Ŋutɔ ƒe Nyagbewo:

Elabena eyae nye amesi, ŋuti woŋlɔ ɖi le bena, Kpɔ ɖa, Mele
ye dɔla dɔm ɖe ŋgɔ na Nye Xɔse, eye wòa…ŋku me, eye eya
adzra wò mɔ la ɖo le ŋgɔwò.

171 Azɔ milé ŋku ɖe Maleaxi 3 ŋu:
Kpɔ ɖa, mele…nye dɔla dɔ ge ɖa, ne wòata mɔ le ŋgɔnye:…

(Maleaxi 3, menye Maleaxi 4 o.)
172 Azɔ milé ŋku ɖe Maleaxi 4 ŋu:

Elabena, kpɔ ɖa, ŋkeke si gbɔna la, le bibim abe kpodzo ene;
eye dadalawo katã, ẽ ɖe, kple nuvɔɖ̃iwɔlawo katã, anɔ abe
gbeƒuƒu ene:…ŋkeke si gbɔna la afiã wo, YEHOWA zeboat ye
gblɔe,…masusɔ ke kple alɔ ɖi na wo o (ema kuɖe Xaxagã kple
tsɔtsrɔ̃ ŋuti, mikpɔea, ema gagbɔna).
Eye na mi amesiwo vɔã nye ŋkɔ la dzɔdzɔenyenye ƒe Ɣe si

ƒe aʋalawo me xɔxɔ le la adze na mi (Aƒetɔ la ƒe vava); eye
miaho adzo, anɔ kpo tim abe…nyiviwoe do tso lãkpo me ene.
(Emae nye sigbe ado go ayi gbeɖuƒe ene, ado go ayi.)
…miafanyã amevɔɖ̃iwo; ne woanye dzowɔ anɔ miaƒe afɔƒome

le ŋkeke si wɔ ge mala la dzi, YEHOWA zeboat ye gblɔe.
173 Le gbɔgblɔ bubu me, amedzɔdzɔewo, le tɔtrɔge ava anyigba dzi
kple Kristo be, woazɔ dzowɔ dzi. Ne miekpɔ nenem mewo, siwo
nye dadalawo, adegbeƒolawo, ametsrilawo, ameŋuzɔlawo, eye gake
wole gbɔgblɔm be yewonye Kristotɔwo la, womenye naneke o negbe
dzowɔ ko. Eya katã koe ma. Nenemae Ŋɔŋlɔ la gblɔ. Mikpɔea? Azɔ
milé ŋku ɖe eŋu.

Miɖo ŋku…nye dɔla Mose ƒe se, si mede asi…nɛ le Xoreb dzi,
bene wòanye ɖoɖowo kple kɔnuwo na Israel bliboa la dzi.
Kpɔ ɖa, Madɔ nyagblɔɖila Eliya aɖo ɖe mi hafi YEHOWA ƒe

ŋkeke gã dziŋɔ̃ ma nava ɖo:
Doŋgɔ teti na Ŋkeke ma, Aƒetɔ la ƒe vava la, Eliya ava gbã.

174 Esɔ gbe, miɖo ŋku dzi, ekpɔtɔ le etsɔ me. Azɔ, esia mate ŋu anye
Yohanes ƒe vava o. Enye Eliya, gake eva zi atɔ,̃ azɔ. J-e-s-u-s, f-a-i-
t-h, g-r-a-c-e. Mikpɔea, atɔ̃ enye “amenuveve ƒe nɔmba.” Eliya va zi
atɔ:̃ zi ɖeka enye Eliya; abe Elisa ene; abe Yohanes; le nuwuwuɣi

na Trɔs̃ubɔlawo; eye le gama kpakple Mose na Yudatɔwo. Nɔmba
deblibo, nyagblɔɖila deblibo, gbedeasitsɔla deblibo, si ƒe ŋkume sẽ,
dzi le eƒo. Mikpɔea? Miade dzesii:

…Madɔ Eliya aɖo ɖe mi…doŋgɔ na Ŋkeke ma ƒe vava, AƑETƆ
la ƒe ŋkeke gã dziŋɔ̃ la:
Ne wòatrɔ fofowo ƒe dziwo ɖe viwo ŋu, eye viwo ƒe dziwo ɖe

fofowo ŋu, ne nyemaga va tsrɔ̃ anyigba la gbidigbidi o.
175 Mikpɔea, menye vava gbãtɔ si wotsɔe fia o; emae nye Yohanes,
elabena anyigba la mefiã abe gbeƒuƒu o, amedzɔdzɔewo mezɔ
amevɔɖ̃iwo ƒe dzowɔ dzi kura o. Gake teti hafi nusia nava me la,
Elisa lava. Ke nuka wòawɔ? Aɖɔ ɖeviwo ƒe Xɔse ɖo gbugbɔ yi fofo la
gbɔ, Biblia ƒe Xɔse gbãtɔ la.
176 Ne mekpɔ amea ɖe va la, mesusua be, “Anye eyamae. Ne amea
ɖe tsi tre xɔŋkɔ la, meléa ŋku ɖe eŋu, hame siwo me wòyina.” Nuka
wɔm wòle? Edidi agbadroƒe akpe ɖeka tso Biblia gbɔ. Nuka wòwɔ?
Le tsaglãla tsam ƒoxlã, afisi ya kplɔe yi la ke afima wòyina. Mikpɔea,
“Mawusosroɖa ƒe nɔnɔme le wo si gake wogbe eƒe Ŋusẽ la.” Wogbe
nu le Xɔse la gbɔ, womexɔ Biblia dzi se o, hele gbɔgblɔm be, milé ɖe
dzixɔsewo ŋu, kɔmahatsɔŋkɔwo ŋu, hele kɔmahatsɔŋkɔ viwo dzim.
Ele godoo be wòakpɔ gege. Eyae ma gatrɔ yi tẽ.
177 Afika ame ma si gbɔna Nuku la fã ge na nuwuwu Hame la le?
Afika Nuku ma si aɖi la le, Eliya ma si ƒe ŋugbe wodo? Eye enumake
kasia eƒe ŋkeke va yi ko la Xaxagã la aɖi anyi eye anyigba afiã.
178 Eye emegbe Hame la kple Ŋugbetɔ la ƒe tɔtrɔgbɔ, Ŋugbetɔ la
kple Kristo woazɔ woƒe dzowɔ dzi, le Milenium me, esime woakɔ
anyigba la ŋu kple dzo. Eye afima woaɖu fia. Eye trɔs̃ubɔla siwo
mese Nyanyuie la kpɔ o la woafɔ tsi tre le ɣemaɣi, eye Mawu viwo
laɖe ɖe go. Nenye be aɖu fia la, ele be wòakpɔ nane aɖu fia ɖe edzi,
fiaɖuƒe le esi. “Eye woaɖu dzi eye woaɖu fia kple Kristo,” eye Kristo
aɖu dukɔwo dzi, kple gatikplɔ. Tete Nyanyuie la…Tete Mawu viwo
laɖe ɖe go, kple ŋusẽ sigbe alesi Wòkpɔ ŋusẽ esime Wònɔ afisia ene,
mikpɔea, Milenium ava le Fiaɖuɖu ma me, mikpɔea, dzowɔ dzi.
179 Eyata menɔ ŋku lém ɖi be makpɔ nane. Ɖe wòto mía ŋu yi le
ɖokuibɔbɔ me eye míedae ƒua? Ɖe wòva yi vɔ eye hame la tsi eƒe nuvɔ̃
mea? Ne enye nenema la, ekema gbada yi wu alesi miesusui. Ne mele
nenema o la, ekema amea ɖe gbɔna kple Gbedeasi aɖe si asɔ tututu
ɖe Biblia nu, eye dɔ tsɔtsɔe aɖe aƒo xlã anyigba la. Nukuawo woayi ɖe
nyadzɔdzɔgbalẽwo me, agbalẽxexlẽwo me, vaseɖe esi Mawu ƒe Nuku
ɖoɖi ɖesiaɖe nase Esia. Wo dometɔa ɖeke mava o negbe ɖe Fofo la
he wo vɛ, eye amesiame si Fofo la he vɛ la ase Esia eye wòava. Emae
nye be, Nuku si woɖo ɖi la ase Nya la.

180 Ekema ne ema va me la, anye ƒuƒoƒo ɖedu la. Eye Yesu la adze,
eye Hame la adzo tso anyigba ƒe afisiafi nenema, kpakple tsitretsitsi,
ayi ya me.
181 Ɖe wòanɔ abe alesi Yohanes va, eye gɔ̃ hã nusrɔl̃a tiatiawo medze
sii gɔ̃ hã oa? Wogblɔ bena, “Nukaŋuti agbalẽfialawo gblɔ bena ele be
Eliya nava gbãgbiagbã mahã?”
182 Egblɔ be, “Eva xoxo ke mienyae o.” Gake egblɔ be, “Wowɔ nusi
wogblɔ ɖi be woawɔ la ɖe eŋu.” Eƒe gbedeasi la tsɔ kaba ale gbegbe,
milé ŋku ɖe ŋu, na Israel katã, ke ɖeko wòdzɔ le teƒe sue ɖe-…eve—
teƒe sue eve: le Yerusalem ƒe balia me le afima, alo le Aenon ɖaa afisi
Yohanes nɔ ame nyrɔm̃ le, kpakple le tɔ la nu afisi wònɔ ame nyrɔm̃
le, tɔsisi la mie. Ɣleti adẽ pɛ ko, eye Mesia ɖeɖefia la katã va me.
Mikpɔea?
183 Ɖe míetsɔ ŋku gbɔ nane dzia? Ɖe gbada yi wu alesi míebua?
Esia nye nuƒoƒo tso dzigbɔ-yi-dzigbɔ azɔ. Esia nye, na fiẽ sia ɖeɖe,
ko be…Ɛ̃ ɖe, míawo ɖeɖe—ɖeɖe koe le nu ƒom le afisia. Ɖe wònye
be gbada yi wu alesi miesusuia? Ɖe wòanye Gbedeasi ma le tɔ
to afimae gbemagbea? Ɖe wòto mía ŋu, eye amewo da Esia ƒua?
Nenema Wònyea? Ekema gbada yi vavã wu alesi míesusui. Ɣekaɣi
wòanye? Nyemenya o. Ate ŋu anye fiẽ sia. Ate ŋu anye ƒe blaatɔ̃
bubu. Nyemenya ɣekaɣi wòanye o, ɖeko manɔ edzi anɔ yiyim ko
abe alesi mele ewɔm fifia ene. Enyo, nuka wònye? Ɖe mele mɔ kpɔm
na nanea?
184 Meku drɔẽ saga aɖe zã si va yi, eɖe fu nam ŋkeke blibo la katã.
Enuenu la nyemekua drɔẽ zi geɖe o. Gake meku drɔẽ aɖe…
185 Mayi afisiafi, eye tsã la maɖe gbeƒã Gbedeasi ma eye makpɔ ame
ɖeka le afisia eye ɖeka le afima siwo alé Nua. Matrɔ yi ake aɖe gbeƒã
Gbedeasi la eye woatrɔ ŋɔt̃i ɖa le egbɔ azɔ dzo. Nukae dzɔ? Ɖe wowɔ
nuvɔ̃ woƒe amenuveve ŋkeke la vɔa? Ɖe ame mlɔetɔ la ge ɖe eme
vɔa? Ɖe wòwu nu vɔa? Ɖeko míele tsɔtsrɔ̃ la lalam a? Ɖe aʋa suesue
siawo si le tsitre tsim nenema la ɖeko wole dzadzram ɖoa?
186 Nane le gbesɔsɔ be wòadzɔ. Hafi ne wòadzɔ la, Hame la dzo.
Alesi gbegbe nyemelɔ̃ ɖe dzi bena Hame la ayi ɖe Xaxagã me o! Aleke
miate ŋu awɔ kpɔɖeŋu aɖe wòanɔ adzɔge le ŋgɔdovɔvɔl̃ia ŋu mahã?
Mikpɔea? Noa nɔ aɖakaʋu me doŋgɔ hafi tsi kui ɖeka hã nadza. Lot
do go le Sodom hafi dzo la nadza. Mikpɔea? Yesu gblɔ be, “Abe alesi
wònɔ le ŋkeke mawo me la nenema ke wòaganɔ le Amegbetɔvi la ƒe
vavagbe.” Hame la mele ʋɔnudɔdrɔ̃ me to ge o, ele Kristo me xoxo.
187 Nusi míehiã enye amekɔkɔeawo ƒe blibodede. Amekɔkɔeawo
mese egɔme o, mikpɔea, wozu…Ɖeko womeganya nusi woasusu o,
mikpɔea. Azɔ míele…

188 Ne esia le teƒe la…Ne menye nenemae o la, nane gbɔna kaba
kpuie, nuwówo aɖe ava me. Mele ŋku lém ɖi, nyemenya mɔ ka dzi
matrɔ ɖo o.
189 Nyitsɔ zãme meku drɔẽ aɖe. (Ekema mele enu wum.) Meku drɔẽ
aɖe, nu dziŋɔ̃ aɖe…
190 Memlɔ anyi ɖe afima nɔ nu ƒom na srɔñye, kuɖe nusi lava…Ɖeko
míenɔ gbe dom ɖa ema, eye me…Amea ɖe yɔm, Dallas sue lae, woyɔ
bena etsɔ nane tra ɖe eƒe to me, eye meyi ɖe…Enɔ ʋu ɖim, eye wòle
be wòaʋu du yi dɔkita gbɔ. Eye meyi be mado gbe ɖa, ke Gbɔgbɔ
Kɔkɔe gblɔ be, “Ele edzi yim nyuie.” Mikpɔea?
191 Eyae nye si va do, nusianu le nyuie. Dɔkita gblɔ be, “Nukaŋutie,
mesusu be ɖe èle…” Ebe, “Ède abi wò tomevɔ ŋu, exɔ abi, eye ʋu
le sisim tso eme, ke nua katãe ma.” Ɖeko nua katã…Ɣeyiɣi bubu
si míegayi—gayi la, egblɔ be naneke meli o. Nyemenya nukae o,
mikpɔea, abi aɖeke o, naneke o. Mikpɔea?
192 Ekema amea ɖe ayɔ, eye mayi ɖe xɔ me ado gbe ɖa. Le ŋkeke
bubu la woagayɔ, agblɔ be, “Evɔ keŋkeŋ. Enyo ŋutɔ! Enɔ edzi yim!”
193 Eye menɔ nu ƒom na srɔñye, megblɔ be, “Lɔlɔã, anɔ ƒe ɖeka
kple ɣleti ene fifia nyemenya afisi matrɔ ɖo o beblie.” Megblɔ be,
“Nyemenya nusie o.” Egblɔ be…Míenɔ nu ƒom kuɖe zɔɖeɖe ŋu.
Megblɔ be, “Nyemenya nusi mawɔ o, metɔ te hele ɖokuinye biam se.
Ɖe míele mɔ kpɔm na…Ɖe Mawu ƒe nyagblɔɖila gã ma…lava kpea
dzi aɖe gbeƒã nua? Ɖe amehaho la adze sia?”
194 Mesusu be, “Ema tsitre ɖe Ŋɔŋlɔa ŋu. Gbeɖe, nuae nye: ‘Ava le
gaƒoƒo si miesusui o la dzi.’” Mikpɔea? Ke nyemenya nusi mawɔ o.
Ɖe míetsɔ ŋku gbɔ edzia? Mesusu be, “Nyemedi be mamlɔ anyi ɖe
aƒe me le afisia o.” Mesusu be…Ke mekpɔ mɔ be womele esia lém
ɖi o; ne wole elém ɖi la, migblẽ nyaƒoka la alo miadae ɖe aga ɖeka.
Mikpɔea? Azɔ egblɔ be, ne…megblɔ be, “Nenye esiae la, míete ɖe
eŋu wu alesi míesusui.”
195 Nu ɖeka li si wòle be…si le dzɔdzɔ ge. Loo nane adzɔ ɖe dzinye
fifia. Eye nyemenya nusita Meɖe asi le ŋunye ko be madzo esime
menɔ benchi ma dzi nyitsɔ va yi o, ekema, mikpɔea, ne nu bubua
ɖeke meli woawɔ o. Nukaŋutie? Nukaŋuti nyemedzo o? Nukae dzɔ?
Ɖe nane li woawɔa? Mesusu be, “Enyo, ne esia nye nye Gbedeasi la,
amewo atrɔ woƒe ŋɔt̃i ɖa le Eŋu.”
196 Emegbe, Nane le yɔyem yi agblea me le duta. Mele yɔyɔ la sem
le ƒu godo, tso afisiafi va.
197 Woɖo lèta ɖe ɖa nyitsɔ, Nɔviŋutsu Ligger ƒe nuŋɔŋlɔe agbalẽ
aɖe—aɖe kuɖe Durban ƒe takpekpe ŋu. Egblɔ be, “Womate ŋu atsɔe
sɔ gbeɖe o. Naneke meʋuʋu Afrika nenema kpɔ o. Le zã ɖeka ƒe ɣeyiɣi

me la Afrika ƒe anyigba doblukɔ la xɔ nuʋuʋu si tɔgbe womexɔ kpɔ
le woƒe agbe me o.” Esia le eteƒe, le trɔs̃ubɔlawo dome ɖaa.
198 Mekpɔ afima, hekpɔ, ameyibɔvi dahe mawo, ame xɔasiwo, hekpɔ
alesi nenem mewo le fu wɔm woe sigbe…egavɔɖ̃i wu kluviwo hã.
Mekpɔ ŋutsuvi sue aɖe le afima si…eye me…ewɔa dɔ le afima, eye
megblɔ be…Ŋutsuvi ma, ɖeko nà…Mi nyɔnuwo miate ŋu awɔ dɔ de
ema nu le ŋkeke eve me o [Nyaƒoka la ɖi ƒuƒlu—Tala.] alo ŋkeke etɔ̃
me, ne miegawɔ dɔ sesĩe hã, sigbe alesinu ŋutsuvi ma awɔ le ŋkeke
ɖeka me o. Emlɔna atsatsa dzi le tsiléƒexɔ sue xoxoa ɖe me, si anɔ abe
afɔxexlẽ ene ƒe didime kple afɔxexlẽ ene ƒe kekeme, exatsa ɖe afima.
Eye wòxɔna pɔŋ ɖeka ɣletikukui, ema sɔ kple dolla eve peni enyi. Eye
mate ŋu aɖu nusi woɖu susɔ ɖe kplɔ̃ dzi o, wɔ tɔkpo ɖeka; etɔl̃iawo
ƒe ɖeka le eŋu, hena ŋdinuɖuɖu; etɔl̃iawo ƒe ɖeka hena ŋdɔnuɖuɖu;
eye etɔl̃iawo ƒe ɖeka mamlea na fiẽnuɖuɖu. Ewɔa dɔ vaseɖe ga ewo,
alo ga wuiɖeke, alo zã ga wuieve; afɔ le ŋufɔke akpɔ vidzĩ gbɔ kple
nu bubu ɖesiaɖe, atutu atrakpuiwo dzi atutu aƒetɔa ƒe ʋu ŋu. Ke vinɔ
tsitsi, gã, lolo ma mawɔ naneke o negbe be wòanɔ afima anɔ fetsuwo
tem eye wòano tea, kuviatɔ, menyo na naneke o.
199 Ele na ŋutsuvi dahe ma be wòawɔ dɔ abe nu ɖesiaɖe ene. Kpe aɖe
ƒoe, eye wòwɔ abe avuvɔ dze edzi ene, alea be “Kpxe, kpxe, kpxe.”
Eye gbeɖeka la meɖe kɔ kpɔ afima, megblɔ be, “Miena kpɔ be ŋutsuvi
ma…Nukaŋuti miekplɔnɛ va takpekpea me o?”
200 “Kaffir wònye.” [Nyaƒoka la ɖi ƒuƒlu—Tala.] Egɔmee nye
“gbevu.” Mewɔ yaa be wodzea agbo ne woyɔ ŋkɔ ma o. Nye
hã, mawɔe. Ŋutsu ma nye nɔvinyeŋutsu. Ke eyae ma le afima.
Menye kluvi wònye o. Eƒe ŋutigbalẽ meɖo naneke awɔ le eme o.
Nɔvinyeŋutsu wònye. Ke eyae le afima nenema.
201 Mezɔ yi, Meyɔe be “Thomas.” Ŋutsuvi la ate ŋu ado gbe vovovo
etɔ.̃ Eye megblɔ be, “Thomas?”
202 Etrɔ, hedze klo do eƒe asiwo ɖe dzi, gblɔ bena, “Agoe, aƒetɔ.”
203 Megblɔ be, “Tsi tre. Menye wò aƒetɔ menye o, nɔviwòŋutsu
menye.” Mekpla asi kɔ nɛ. Etrɔ kpɔm dũ nenema, eye aɖatsi bablawo
nɔ tsɔtsyɔm ɖe eƒe alɔgowo dzi bababa. Megblɔ be, “Thomas.”
204 Eye Gbɔgbɔ Kɔkɔe va eye ŋutega aɖe dze. Megblɔ nyaa ɖe nɛ.
Eye wògblɔ be, “Ẽ, aƒetɔ. Nyateƒee. Numa tututu wònye.”
205 Megblɔ be, “Thomas, kpe la dzo le dziwò, màgakui azɔ o.” Eye
megakui o.
206 Amewo tra ga ɖe kotoku me nam, mekpɔ sigbe pɔŋ ƒe agbalẽ ga
alafa ɖeka kple blaenyi (esi nye dɔlla eve kple peni blaenyi). Eye
menɔ vɔvɔm̃ be matsɔe nɛ; menɔ vɔvɔm̃ be ne aƒetɔ la akpɔe le esi,

woasusu be ɖe wòfii eye ale woaƒoe wòaku. Ale me—megblɔe na
aƒetɔ la, megblɔ be, “Me—melɔ̃ ŋutsuvi ma. Mina manae ga via ɖe.”

“Oo, gbeɖe! Gbeɖe! Nàva gblẽe.”
207 Megblɔ be, “Miawo migblẽ.” Mikpɔea? “Nuka wɔm miele le
afisia? Ke miele dɔa ɖeke wɔm o. Ŋutsuvi ma wɔa dɔwo katã eye
miena wòtsi dɔ yina kuku ge. Nɔa nye a—ahosi eye nɔvianyɔnu le
dɔ lém, gake tsyo mienaa wòxɔna dɔlla ɖeka…dɔlla eve kple peni
blaenyi ɣletikukui.” Megblɔ be, “Miava xe fe ɖe numa ta gbeɖeka!
Yevuwo nye million eve ke ameyibɔwo de abe million alafa ɖeka ene.
Miava kpɔ tsitretsitsi.”

Ebena, “Gava gblɔ nya ma le Amerika o, nusi le edzi yim le
afisia.”
208 Megblɔ be, “Amekae le gbegbe ge nam be mazi ɖoɖoe? Negbe
Mawu ko.” Megblɔ be, “Meyɔ yaa be amewo kpɔa wo ɖokui
ɖeƒomevie, esi wozã wo nenema ta.” [Nyaƒoka la ɖi ƒuƒlu—Tala.]
Mikpɔe vɔ. Eye mexɔ ɖe wo dzi.
209 Gbeɖeka osɔfo kui evea ɖewo, bla woƒe kɔlawo, ɖo nutoge keŋ,
wova Rhodesia afima.
210 Yameʋukula mumu aɖe kum le yameʋu me yi ɖe ahomya xɔdzo
nutowo me kpɔ, tete wòyi ya me sigbe agbadroƒe eve ƒe kɔkɔme ene,
hele agba sam. Míenya ne ɖe wòtrɔ ta de agu o; Yameʋu la nɔ tɔtrɔm
to me ganɔ tɔtrɔm to me. Eye mlɔeba la wò…Míeganya ne míenɔ
anyime alo dzi yim o. Eye mlɔeba la eva kɔ mí ɖo ahom la tame. Ke
ƒodo me nɔ bublum nam esi míeɖi la!
211 Osɔfo kui evea ɖewo, Pentekoste osɔfowo, kɔm ɖe ʋu me eye
wokɔm yina ɖe Pretoria. Metso Rhodesia Dziehe gbɔna; eye meva ɖo
afima henɔ dɔ lém, alekee hã. Eye Nɔviŋutsu Baxter nɔ anyi ɖe afima,
nɔ dɔ lém, eye Billy Paul, nɔ dɔ lém. Ke míenɔ ʋu kum to nutoa ɖe me;
afimae ameyibɔ siwo wɔ nane eye wòle be woadzo le woƒe kɔta me
la, nuvɔ̃ aɖe ɖe kɔta ŋu la, wova nɔna afima. Eye womeɖe mɔ na wo
be woagbɔ va dua me o, eyata ɖeko wonɔna kãtigbadɔ alo nusianu
si woate ŋui la te, Woƒo ɖi ŋutɔ kple etɔeawo, enye nyateƒe. Ke woto
afima yina, eye mekpɔ dzesi aɖe le afima, gblɔ bena, “Agbadroƒe
blaeve gaƒoƒo ɖeka.” Ke ŋutsu mawo nɔ yiyim agbadroƒe blaadẽ vɔ
atɔ̃ gaƒoƒo ɖeka. Vidada dahe mawo nɔ du sim le gbadza dzi afima
nɔ wo vi suewo lém, ɖevi tukuiwo, siwo le amama, le mɔdodo dzi le
afima, eye tso abe ƒe eve yi ƒe atɔ̃ alo adẽ; wonɔ wo vi suewo lém,
henɔ ɣli dom. Esusɔ vie wòawu ene le wo dome ziɖeka.
212 Meƒo abɔta nɛ, megblɔ be, “Hé! Nukae le wɔwòm?”

Etrɔ kɔ, gblɔ bena, “Nya ka gblɔm nèle?”

213 Megblɔ be, “Megblɔ be, ‘Nukae le wɔwòm?’ Ɖiɖi dusisi la!”
Ebe, “Wona gbe mí be míakɔ wò ɖo afima ɖe game dzi.”

214 Megblɔ be, “Mena gbe wò be nadzudzɔe.” Eye wògblɔ be…Mebe,
“Mèɖo seselelãme aɖeke na ame mawo oa?”

“Amekawo?”
Mebe, “Ɖevi sue mawo le afima èzɔ wo dzi kloe.”
Ebe, “Emawo nye Kaffir!”

215 Megblɔ be, “Ŋu nekpe wò! Èle ɖokuiwò yɔm be Kristotɔa?”
Megblɔ be, “Ɖe mènya be vidada ma bua nu sɔgbɔ tso via ŋu, nenye
be èwui, sigbe alesi dawò nabu tso ŋuwò ene oa?” Megblɔ be, “Ate
ŋu anye amemanyanu kple agbalẽmanyala, gake vidada ƒe lɔlɔ̃ doa
ɣli ɖe via ŋuti. Medze be nàwɔ naneke nenema o. Eye èle ɖokuiwò
yɔm be…” Megblɔ be, “Nu bubue nye be, dzesi ma gblɔ be ‘agbadroƒe
blaeve gaƒoƒo ɖeka,’ nye Biblia gblɔ be, ‘Mitsɔ nusi nye Kaisaro tɔ la
na Kaisaro.’” Eye wòʋuʋu ta. Megblɔ be, “Ɖiɖi dusisia va agbadroƒe
blaeve gaƒoƒo ɖeka eye nàwɔ ɖoɖe ame mawo gbɔ sigbe wonye
nɔviwòŋutsu.” Megblɔ be, “Ŋu nekpe wò, be nàwɔ nane nenema.”
Oo, míatɔwo, wovu gblotoo sigbe akpɔkplɔe mi tukpe ene! Gake
metrɔ naneke o, meda nye nya ɖi, nye kɔtuame.
216 Eye míeto afima ke ameawo nya be mele yewo dzi, be mahe
Nyanyuie la Gbedeasi la—la vɛ na wo. Eye Mawu…
217 Wova ɖo afima, hetsaka wo keŋ, eye woɖe yevuwo ɖe akpa ɖeka,
eye ameyibɔwo, ke le afima ameyibɔwo mate ŋu agblɔ nya ɖeka pɛ
hã na wo, alo naneke o. Gbɔgbɔ Kɔkɔe ado go yi ɖe wo dome ahe
dɔlélawo kple fukpelawo kple gbafawo do goe, eye wòayɔ dɔ wo,
eye wòana woa bɔbɔ nɔ afisia le wo ɖokui kpɔkpɔ sue gbogbo ma si
wotu ɖe afima la me. Efia alesi Mawu wɔa dɔ kple ame gblɔewo le
dzi me!
218 Azɔ, ame ma mexɔ Gbedeasi la haɖe o ke eŋlɔ agbalẽ ma.
219 Azɔ, nuka wòle be mawɔ? Nu la, nuka wòle be ma…Ele nam—
nam be matrɔ yi ɖe afima? Azɔ, ne Mawu le yɔyem na nyanyuikaka la,
ekema nyemate ŋu anye Eƒe nukpɔla kple nyanyuigblɔla ziɖeka ma
o. Ɖeko nàva…esia…dɔwɔƒeawo matsaka o, ɖeko menye—menye…
Mele kɔ dam ɖe ya me. Ne manye nyanyuigblɔla la, ele be manye
nyanyuigblɔla. Ne manye Eƒe nukpɔla la, maɖe ɖokuinye ɖe aga le
towo dzi afiaɖe eye manɔ adzɔge; hame aɖeke o, ƒuƒoƒe aɖeke o,
vaseɖe esime mase nya tso Aƒetɔ la gbɔ; eye mado go va atsɔ Esia ana,
eye magatu afɔ anyi adzo. Mikpɔea? Nenem nuawo dometɔ ɖekae,
ele kpekpem le nudanu me. Loo esia wu nu. Nu etɔ̃ mawo dometɔ



BIABIAWO KPLE ŊUÐOÐOWO 35

ɖeka ko wòanye, na nyea. Loo Gbedeasi la wu nu alo ele nam be
maxɔ nu eve siawo dometɔ ɖeka awɔ. Nyemenya nuka mawɔ o.
220 Zã si va yi me la meku drɔẽ, eye meku drɔẽ be meyina ɖe
takpekpe aɖe me, ke nyemekpɔ amehatsotso ma ƒomevi kpɔ o! Woƒo
ƒu sigbe ɖe bɔluƒoƒe gãa ɖe, yi didiƒe ɖaa alesi mate ŋu akpɔ. Ke
amea ɖe va yɔm si menye Billy o, eye wòkplɔm yi afima. Eye menɔ
xɔ me, nɔ gbe dom ɖa, eye medo go gbɔna be…le amisisi te; ele
sigbe alesi woyɔnɛ ene, be mana miase egɔme, ele sigbe ado giya
aɖo afisi mate ŋu ase le menye be dzimenyawonyanya le vava ge.
Eye le mɔa dzi yina la nɔvia ɖe de asi nuƒoƒo me nam eye, esi wòƒo nu
la, dzimenyawonyanya la bu. Nyemegale eŋkɔ sem o. Eye ale medze
agbagba be matutu ɖokuinye ade eme ake; gake nyemete ŋu wɔe o.
Ɖeko nyemete ŋu wɔe o. Eye ɖeɖi te ŋunye.
221 Eye mede asi ameha la kpɔkpɔ me esime wonɔ wokum vɛ. Eye esi
mekpɔe la, megblɔ be, “Enyo, tanya aɖe le nye susu me si ke menya
bena ɖoɖowɔha mawo kple alesi wozãna ame mawo la, ekema mele
Nyanyuie ma gblɔ ge tututu nenema na wo enu nasẽ alesi mate ŋui.”
Eye esi mezɔ yi nyagblɔkpea dzi la, ema hã bu le menye.
222 Dzimenyawonyanya aɖeke o, gbedeasi mawo ƒe ɖeke o; ke metsi
tre ɖe afima, evɔ amewo nɔ lalam. Eye megblɔ be, “Nuka mawɔ?”
223 Eye Nane gblɔ nam bena, “Heyi dzi ko. Heyi dzi ko, mikpɔea,”
wole ena ge ne meva afima. “Yi dzi nànɔ yiyim ko.” Mikpɔea? Tete
menɔ afima tututu le nyagblɔ-…eye mefɔ.
224 Ate ŋu anye be esi menɔ tame bum le numa ŋuti tae, meku
drɔẽ ma nenema. Ate ŋu anye numa. Ate ŋu anye be drɔẽ la
nye gbɔgbɔmetɔ. Nyemenya o. Nyemexɔ eƒe gɔmeɖeɖe o, nye—
nyemenya eƒe gɔmeɖeɖe o. Ɖeko nyemate ŋu agblɔe na mi o eye
nye—nyemenya nusi wònye o. Gake, ɖesiaɖe si wònye la, mele
mɔdzeve nu le afiaɖe. Mikpɔea? Nane li, nane le afiaɖe.
225 Ke ma—mate ŋu agblɔ nu ɖeka, eye amewo mase gɔnye me o ale
gbegbe. Alo magblɔe le mɔ sia dzi, ma…ne enye mɔ sia dzi alo mɔ ma
dzi la, amea ɖe ase egɔme le mɔ sia dzi ɖoɖe akpa sia. Ke alesi wòle,
esi nàgblɔ nane tẽ aɖo ta ɖoƒe aɖe, eye amea ɖe ase Esia gɔme ɖe
mɔ sia dzi, ekema agblɔe na ame bubua ɖe eye abii yi adzɔge ɖedzi
vie, eye ame kemea agabii yi adzɔge vie wu, ame kemea yi adzɔge vie
ɖedzi, ale nu bliboa ado le fli me keŋ. Ame ɖeka ase Esia ɖe mɔ sia dzi,
atu ta mɔ sia dzi, mɔ ma dzi, eye mɔ kemea dzi. Mikpɔea, eye miatra
keŋ. Ke nenema wònɔna le egodo le—le takpekpewo, kple bubuawo
me, ne èdzidze nane vavã ɖe Ɖoƒe aɖe dzi tẽ la. Azɔ, Ametiatia ase
Ɖoƒe ma. Wosena Ɖoƒe ma gɔme! Wonyanae, elabena megblɔ nusi

tututu wògblɔ la (Mikpɔea?) nenema, Gbedeasi la ɖeɖe ko, pɛpɛpɛ
ko.
226 Azɔ, ke eyae nye nusi megblɔ, ewɔ sigbe gɔmemasemase sɔgbɔ li
ɣeawokatãɣi, atraɖie. Nuka wònye? Ɖe…Ɖe meƒã Nukuwo si wòle
be maƒã la vɔa? Ɖe ɣeyiɣi la tu aƒea? Ɖe gbedeasitsɔla gã sia sɔ
gbe aɖe afɔ age ɖe kpea dzi azɔa? Ɖe Aƒetɔ la ƒe vava gogoa? Ɖe
wònye ameyɔyɔ tso le anyigba sia dzi yi bubu dzia? Ɖe Wòyɔm tso
nyanyuikakadɔ mea?
227 Miɖo ŋku dzi me…Megale srɔñye ƒe gbe sem. Mia dometɔ
geɖewo le agbalẽ la me la…Gbesigbe meɖo dzogoedzikpe ma ɖe
afima, anɔ abe ƒe blaetɔ̃ fifia la, le dzogoe dzi le afima tututu, egblɔ
le afima be…Gbemagbe ŋdi esime Wòfɔm, hebɔbɔ nɔ anyi ɖe xɔa me
le afima la, gɔ̃ hã hafi mava ɖe srɔ̃ alo ɖesiaɖe la, menye ŋutsuvi
mawunyagblɔla ko, Egblɔ bena, “Wɔ nyanyuigblɔla ƒe dɔ. Menye…
Ènye nyanyuiegblɔla o, ke boŋ wɔ eƒe dɔ,” etɔ asi Ŋɔŋlɔa dzi nam.
Esime meʋu du yi afima hekpɔ ati eve mawo, metso ɖeka le afisia…
ɖekanyenye kple trinita. Nyemetso ga wo o, medo wo nenema.
Emegbe Ekpɔ kutsetseawo nɔ gegem ɖe nye asi me eye ale wòkplɔm
yi Kalvaria. Azɔ miɖo to, Egblɔ be, “Ne èdo go le esia me la, xlẽ
Timoteo Evelia 4, Timoteo Evelia 4.”
228 Eye Esia dzo le dzinye esime menɔ anyi ɖe xɔa me. Nyemenya
ŋutɔ hã be ŋutega wònye o. Nyemenya alesi mayɔ nɛ ɣemaɣi o. Ele be
maɖo dzogoedzikpe la anyi (gbemagbe) na gɔmeɖokpe ma le afima.
Woŋlɔe daɖe afima tututu le dzogoedzikpe ma me azɔ, eye wògblɔ
be:

…wɔ nyanyuigblɔla ƒe dɔ, eye nàwu wò subɔsubɔdɔ la nu
blibo.
Elabena ɣeyiɣi le vava ge esime womaxɔ nufiafia si le blibo la

o; ke boŋ le woa ŋutɔwo ƒe nudzodzrowo nu la woa…ƒo nufia—
nufialawo nu ƒu na wo ɖokui, alesi to me fiẽ wo nu la;

…eye woaɖe to ɖa le Nyateƒe la ŋuti eye woatrɔ yi gliwo
gbɔ. (Ema nye ɖekanyenye kple trinitatɔwo siaa, woda ƒu
le…)

229 Azɔ, Megblɔ gbeɖe kpɔ be “ènye nyanyuiegblɔla o,” Egblɔ be,
“Wɔ eƒe dɔ.” Mikpɔea? Azɔ, ɖe ɣeyiɣi la ɖoa? Ɖe mayi dzi kple ema
alo ɖe ɣeyiɣi la de na nu bubua? Ema la nyemenyae o.
230 Ematae medi be, maƒo nu tso dzime-yi-dzigbɔ kpakple mi. Ke
meto nye game la ŋu fifia, be maɖe asi le mia ŋu miadzo, taflatse be
melé mi ɖi didi.
231 Gake, ne Aƒetɔ lɔ̃ la, teti hafi Nɔviŋutsu Boze nava le Kwasiɖagbe
la, mate ŋu ava le Kwasiɖagbe ŋdi eye maƒo nu le tanya sia ŋu

be Fiẽwɔɣi ƒe Nyanyuikaka La, alo nane nenema tɔgbe, mikpɔea, ne
esɔ na wò la, kplɔla. [Nɔviŋutsu Neville gblɔ be, “Enyo! Woakafu
Mawu!”—Tala.] Ne Aƒetɔ lɔ̃ la, Kwasiɖagbe si gbɔna ŋdi. Ɖe medi be
maƒo nu kuɖe ema ŋu fiẽ sia, eye mawɔ nuƒoƒo tso dzime-de-dzigbɔ
la ɖewohĩ le ɣebuɣi, gake mese le ɖokuinye me be anyo wu alea,
ɖewomahĩ, mikpɔea, nenye be ema nye Aƒetɔ la ƒe lɔlɔñu.
232 Mele gbe dom ɖa ɖe mia ta. Miawo hã mido gbe ɖa ɖe tanye.
Miga—migagblɔ ko be, “Nɔviŋutsu Branham, mawɔe o.” Miwɔe!
Mikpɔea? Meziɔ ɖe ema ŋu. Nyee nye amesi hiã gbedodoɖa, ne
Eyama ate ŋu atutum daɖe afiaɖe la. Miɖo ŋku dzi, amegbetɔ
menye, nyemenye Mawu o. Amegbetɔ ko menye abe miawo ene, hele
agbagba dzem be manya Mawu ƒe lɔlɔñu ale be mate ŋu azɔ le eme.
Amea ɖeke mate ŋu anyae vaseɖe esi…“Eye amesi si nunya mele o la
nabia Mawu.” Ke eyae nye nusi wɔm mele, hele Mawu biam. Ke ɖeko
meda esia ɖe mia gbɔ abe nye hame ene, nuƒoƒo tso dzime-yi-dzigbɔ.
Nuka, afika míeɖo? Afika míele tsitre ɖo? Gaƒoƒo ka mee míele agbe
le? Míeɖo nuwuwuɣi, mexɔe se nenema. Mexɔ se be míele nuwuwuɣi
la tututu le afisia.
233 Azɔ, nua ate ŋu atrɔ ɖe go ɖeka me alo evelia me. Eyata mie…
Menye bena ɖe nye dɔ la wu nu o, alo woyɔm yi gbedzi le afima
o, alo la Awɔm manye nyanyuiegblɔla alo nukpɔla. Ele be nusiawo
dometɔ ɖeka nava me, elabena meɖo nuwuwu. Nyemenya nusi mawɔ
o. Nyemenya mɔ si dzi matrɔ ɖo o. Gɔ̃ hã takpekpe siawo, esi mele
tetem ɖe wo ŋu la, mele gbe dom ɖa, megblɔ be, “Aƒetɔ, nyemele ewɔ
ge abe alesi mewɔnɛ tsã ene o. Mele tete ge ɖe eŋu sigbe alesi mewɔ
tsã gbaɖegbe ene, matrɔ yi ɖe nyanyuikakadɔ ma me vaseɖe esime
Nànam yɔyɔ ma na nusi dze be mawɔ la.”
234 Me—meƒã Nuku la ɖe afisiafi, nyaƒokawo yi le xexeame godoo,
nye Gbedeasiwo yi le xexeame kpeɖo, hamewo katã nya nu kuɖe
Eŋu, le afisiafi ƒoxlã, ke esi Fofo la nya la Ayɔe. Mikpɔea?
235 Ke azɔ nua va dze sigbe Etrɔ zu nuɖiaɖia na wo. Oo, womedi be
woawɔ naneke Kplii o. Gbeɖe, amegã. Ɖe mayi dzi ko ado gbe ɖa
ɖe dɔlélawo ta, kpakple gbedeasi sue hodzoe aɖe ƒu edzi, eye—eye
makpɔ mɔ si dzi Gbɔgbɔ Kɔkɔe akplɔm le la? Eyae nye nusi le nye
susu me be mawɔ vaseɖe esi Wòawɔ yɔyɔ bubu. Elabena ame menya
nusi wòawɔ o vaseɖe esi nàse egɔme tso Mawu gbɔ nusi nàwɔ la,
vaseɖe esi nàse wò tsitrenɔƒe la me.
236 Ke nye—nyemedi be mamlɔ aƒe me daɖi o. Gbedeasi sia le nye
dzi dzi. Amewo le kukum, le bubum, le Mavɔmavɔ me yim. Nuka
mate ŋu awɔ? Migo maɖe gbeƒã Esia le afisiafi si mate ŋui, eye maƒo
nu tso Aƒetɔ Yesu ŋu vaseɖe esi Wòaɖɔli nye tsitrenɔƒe. Mido gbe ɖa
ɖe tanye, mado gbe ɖa ɖe mia ta. Mekpɔ mɔ be miawɔe.

237 Azɔ, miɖo ŋku Kuɖagbe zãme dzi, gbedodoɖa takpekpe, ke
Fiɖagbe zãme la, ŋutsuwo ƒe takpekpe. Ɖe afisia nɔ ge wòala? Mate
ŋu ava akpɔ mi katã ɖa, megblɔ na mi be mava akpɔ mi ɖa le
Fiɖagbe zãme. Esɔ gbe, emegbe le Kwasiɖagbe ŋdi, ne Aƒetɔ lɔ̃ la,
maƒo nu kuɖe Fiẽwɔɣi ƒe Nyanyuikaka ŋuti, ne Aƒetɔ la lɔ;̃ ate ŋu atrɔe,
nyemenya o. Gake eyae nye nusi susum mele fifi laa, nyanyuigblɔla
si ƒomeviwoe lanɔ anyi le fiẽwɔɣi. Ke emegbe Kwasiɖagbe fiẽ la,
Nɔviŋutsu Bose ƒe film la, ke miɖo ŋku ema dzi azɔ. Eye mido gbe ɖa
ɖe tanye, elabena kwasiɖa si gbɔna me la míeyina ɖe nuŋeŋẽ gble la
me, ne Aƒetɔ la lɔ.̃

Ɖe mielɔ̃ Nɛa? Amen!
Ɖe Miasubɔea? Amen!
Ɖe Miaxɔe sea? Amen!
Amen! Amen!
Enye Fofo la. Amen!
Enye Vi la. Amen!
Enye Gbɔgbɔ Kɔkɔe. Amen!
Amen! Amen!
Míakpɔtɔ nɔ ha dzim. Amen!
Amen! Amen! Amen! Amen!
Ɖe mielɔ̃ Nɛa? Amen!
Ɖe Wòagatrɔ va? Amen!
Ðe nèsɔ gbea? Amen!
Amen! Amen!
Nenye fiẽ sia ɖe, ɖe nèsɔ gbea? Amen!
Ne ŋdi me ɖe, ɖe nèsɔ gbea? Amen!
Ɣesiaɣi ko, ɖe nèsɔ gbea? Amen!
Amen! Amen!
Míakpɔtɔ nɔ ha dzim. Amen!
Eye míanɔ ɣli dom. Amen!
Eye míanɔ gbe dom ɖa. Amen!
Amen! Amen!
Va Aƒetɔ Yesu. Amen!
Va dzra Wò Hame ɖo. Amen!
Míele dzadzram ɖo. Amen!
Amen, Amen!
Medi be makpɔ danye. Amen!
Medi be makpɔ fofonye. Amen!
Medi be makpɔ nye Ɖela. Amen!
Amen! Amen!

Oo, ɖe nelɔ̃ Nɛa? Amen!
Ɖe Nàsubɔe? Amen!
Ɖe nèlɔ̃ Nɛa? Amen!
Amen! Amen!

238 Mía Fofo Dziƒoʋĩtɔ, esiae nye míaƒe…ha sue la beAmen. Míelɔ̃ Wò
nufiafia la, mí katã míagblɔe be “Amen!” Míelɔ̃ Gbɔgbɔ la, “Amen!”
Míexɔ se be Egbɔna, “Amen!” Nya sia nya si Nàgblɔ le Wò Biblia me
la, Aƒetɔ, míeɖea ƒu Edzi be “Amen!” Míexɔ Nya ɖesiaɖe si le Eme dzi
se, Míefianɛ ɖe míaƒe nunya ƒe nyuitɔ wu nu, abe alesi tututu Woŋlɔe
ene, tɔtɔdzesi ɖesiaɖe, atikpui ɖesiaɖe, ɣletivi toasikedzesi ɖesiaɖe,
gbɔviedzesi ɖesiaɖe, alesi tututu Woŋlɔe, le míaƒe nunya nyuitɔ wu
nu.
239 Oo Mawu, gaɖɔ mí ɖo, Aƒetɔ. Na mí dzidzeme gã si le míadzrom
vevie la, bena gbeɖeka la míase Mawudɔlawo ƒe kpekuku esime
woado Aleluya hagbe la ɖa le ya me, esime Yesu lado ɖe afima eye
woakɔ Hame la dzoe.
240 Dzimaxɔsetɔwo anɔ biabiam be, “Nukae dzɔ, nukae dzɔdzɔm ɖe
amewo dzi? Afika woyi?” Oo Mawu, womase eme o, Womakpɔe
gɔ̃ hã o. Gake Hame la Akpɔe, esie nye, amesiwo woyɔ do goe,
Ametiatiawo, amesiwo wogbugbɔ gadzi, ɖeko woabu vĩ. Womanya
afisi woyi o, ɖeko woanya be wobu; woaɖanɔ anyi kple woƒe Aƒetɔ
la.
241 Ekema le ɣemaɣi me, Aƒetɔ, ɖe manye nu dziŋɔ̃ ŋutɔ aɖe be
woagblẽ ame ɖe afisia oa, esi woanya be ɖeɖekpɔkpɔ ƒe ɣeyiɣi la
va yi oa? Xɔxɔkpɔkpɔ maganɔ anyi o! Ŋɔŋlɔ la gblɔ be, “Amesi le
ɖinu wɔm la nenɔ ɖinu wɔwɔ dzi, amesi nye amemakɔmakɔ la nenɔ
makɔmakɔnyenye dzi.” Oo, gaƒoƒo ka wòava nye!
242 Na be míadzra ɖo azɔ, Aƒetɔ. Ɣeyiɣi dzeani ka wòava nye nenye
be míedzra ɖo be míakpe Wò, Fofo, hedzra míaƒe dziwo ɖo gbesiagbe.
Eye ne míewɔ vodada, hedze anyi, sigbe alesi luʋɔ dahe sia ŋlɔ le
biabia sia me egbe ene la, na woanyae be Yesu Kristo ƒe Ʋu klɔa
nuvɔw̃o katã ɖa. Ame ma medi be yeawɔ nenema o, Aƒetɔ. Dɔ kple
tsikɔ le wo wum, wole didim be yewoatrɔ va Gbɔgbɔ ƒe ƒomedodo me
ake. Kplɔ wo vɛ, Aƒetɔ. Kɔ wo ɖe dzi ɖe xexe doblukɔ, litii sia tame;
le dzi, afisi Ɣekeklẽ la ate ŋu aklẽ ɖe woƒe luʋɔ me le ake. Woge dze
anyime le—le—le alilikpowo ƒe—ƒe agunu gã la te, eye wole ba me,
le anyime le nuvɔ̃ ma me. Gake wonɔ Ɣekeklẽ la me kpɔ le dzigbe
afii. Wo—wodi be yewoatrɔ yi ake, Aƒetɔ. Gbugbɔ kɔ wo yie fiẽ sia,
Aƒetɔ. Ke ne amea ɖe le xɔa me afisia si meɖɔ dzi afisia nɔnɔ se kpɔ,
henya bena…
243 Didiƒe tu siawo katã le afisia kple nu ɖesiaɖe la ɖeko wòsɔ pɛpɛpɛ

kple Wò Nya, ɖeko wòle pɛpɛpɛ abe alesi wòle be nuwo nadzɔ ene.
Eye míekpɔ bena xexeame hame la alesi wowɔ nue. Míe—míekpɔe
ko—ko bena abe alesi wònɔ le Noa ƒe ŋkekewo me la, abe alesi tututu
wònɔ le Sodom ƒe ŋkekewo me la, le alesi tututu Yesu gblɔ be adzɔ
la; ƒutsotsoe dzagbowo; alesi nyɔnuwo anɔ zɔzɔme, kple alesi woado
awue kple alesi woaɖi gbɔ, eye—eye woazɔ le alesi wole wɔwɔme la
nu, alesi wole bla ɖem le yiyim xatsɛxatsɛ, hele edzi ko…alesi tututu
nyagblɔɖila gblɔe la. Alesi tututu Daniel gblɔ be, “Gayibɔ kple tu
mate ŋu awɔ ɖeka o.” Ke, oo, nu ɖesiaɖe la, eva me, Aƒetɔ. Míeva ɖo
nuwuwuɣi la tututu. Vɔvɔl̃iwo le ɖiɖim ɖe anyi, Aƒetɔ. Dzo dzĩwo le
sisim miamiãmia, gawo le ɖiɖim.
244 Oo Mawu, na Wò dukɔ nadze sii bena kpuie la Mawudɔla la atsɔ
afɔ aɖo anyigba kple ƒu dzi eye akɔ Eƒe asiwo ɖe dzi agblɔ bena,
“Ɣeyiɣi maganɔ anyi o!”

Ekema O, avifafa kple heheɖoɖo ka wòanye,
Ne woagblɔ fɔbubu na amesiwo bu;
Woado ɣli na kpewo kple towo,
Woado gbe ɖa, gake gbedodoɖa ƒe gbada yi.

245 Fifie nye xɔxɔgbe. “Na be amesi si to le la nase nusi Gbɔgbɔ la
gblɔ na hamewo.” Na wòava me, Aƒetɔ.
246 Na be amea ɖeke naganɔ afisia si womakpɔ le Kɔkɔdzoe ŋkeke
ma dzi o. Na be míayɔ fũ kple Mawu ƒe lɔlɔ̃ kple Mawu ƒe Gbɔgbɔ
vaseɖe esime Gbɔgbɔ Kɔkɔe la nava kɔ mí adzoe kple amesiwo le
lalam, alo gɔ̃ hã ne anye be míadzudzɔ na míatɔ gome la. Abe alesi
Ègblɔ na Daniel ene be, “Ke wò la heyi, Daniel, gbɔ ɖe me. Gake le
ŋkeke ma dzi la nàfɔ axɔ wò gome.”
247 O Mawu, Ègblɔ be, “Amesiwo trɔ ame geɖewo ɖe…tso nuvɔ̃ me
va dzɔdzɔenyenye me la woaklẽ abe ɣletiviwo ene tegbee.” Ŋkeke
ka wòanye! Gake amevɔɖ̃iwo la woatsɔ wo ƒu gbe ɖe gbegblẽ me.
O Mawu, na be ame nadze si eƒe tsitrenɔƒe fifi laa le agbe me,
bene wòate ŋu atrɔ ɖe Ame Dzɔdzɔewo gbɔ hafi gbada nava yi
mavɔmavɔtɔe. Na wòava me, Fofo.
248 Azɔ esi míaƒe tawo bɔbɔ ɖe anyi, hena ɣeyiɣia ɖe la, le nuwuwu
gbedodoɖa me, ɖe amea ɖe li si di be woaɖo ŋku ye dzia, agblɔ be,
“Nɔviŋutsu Branham, mekɔ nye asi yi dzi, menye na wò o ke boŋ na
Mawu. Be Mawu nakpɔ nublanui nam eye manɔ afima gbemagbe, alé
tsi le Alẽvi la ƒe Ʋu mea”? Mawu nayra wò. Mawu nayra wò, wò, wò,
wò, wò, asiwo sɔgbɔ.
249 Azɔ, Dziƒo Fofo Mawu, yra wo dometɔ, ɖesiaɖe. Èkpɔ woƒe asiwo.
Ènya woƒe dziwo.

250 Ke míede dzesi, Aƒetɔ, bena míe…nane sɔ gbe na dzɔdzɔ.
Xexeame nyae nenema, wole hawo dzim tso wo ŋu, eye televizinwo
le eɖem fia kple aɖaʋadzedze dzefefewo kple hadzidziwo. Nuka wɔm
wole? Sigbe ɖevi sue siwo le aku lam le viviti me, to ameɖibɔ me
va yina, le vɔvɔm̃ yina kuku ge, hele agbagba dzem be yewoatsi
vɔvɔ̃ nu kple akulala la. Ɖeko wòle eɖokui flum. Nenema ke dukɔ
sia hã le nu kom, le ahatse kam, le dze fem, nenema pɛpɛpɛ abe
alesi Wògblɔ bena ɣeyiɣi le vava ge esi woawɔ nenema, “Woaɖe to
ɖa le Nyateƒe la gbɔ atrɔ yi gliwo gbɔ,” kple alesi wòanye bena “le
ŋkeke mamleawo me fewuɖulawo lava kple amekolawo,” kple alesi
nusiawo anɔ anyi le nuwuwuɣi me, “amemabunuwo, amesiwo doa
wo ɖokui ɖe dzi glodzoo, amesiwo si mawusosroɖa ƒe nɔnɔme le,
woatrɔ ɖa tso Nyateƒe la gbɔ,” eye míele ekpɔm fifi laa azɔ.
251 Oo Mawu, nyɔ̃ amewo dzro! Na woade dzesi bena woate ŋu akpɔ
kakaɖedzi fifi laa bena woto ku me yi Agbe me. Ne míexɔ Kristo,
Gbɔgbɔ Kɔkɔe la, ɖeko míekɔna ɖe dzi ɖe xexeamenuwo tame. Ekema
míefɔ kple Eyama xoxo, eye ɖeko míele lalam na tɔtrɔ ma afisi ku
nu atso le kukuawo ƒe nutowo me, kukuawo ƒe agbe ʋufɔti sue la si
le totrom le miaƒe nyanyananuwo me la woaɖee. Oo Mawu! Ekema
míaxɔ ŋutilã aɖe abe Etɔ ene ahanɔ agbe Kplii yi Mavɔmavɔ me,
ŋugbedodo Nyigba gã la, esime míaxɔ Kpeɖodzi la.
252 Mègana be amea ɖeke nada esia ƒu o, Aƒetɔ. Amesiwo kɔ woƒe
asiwo ɖe dzi la, na be (fiẽ sia) woage ɖe Fiaɖuƒe la me. Ɖewohĩ ne
woyi aƒe me la, ɖewohĩ ŋutsu la agblɔ na srɔã bena, “Lɔlɔã, nane ka
asi ŋunye fiẽ sia”; alo nyɔnu la agblɔ na ŋutsua bena, “Lɔlɔã, me—
mese le ɖokuinye me basa.” “Ẽ, lɔlɔã, na míadze klo ɖe afisia le abatia
ƒe axadzi. Míewɔ esia kpɔ tsã o, gake na míado gbe ɖa fiẽ sia. Na
míabia Mawu be wòakpɔ nublanui na mí ne woaƒo ƒu mí. Melɔ̃ wò,
lɔlɔã.”
253 Eye ame—ame evelia, ŋutsu la agblɔ na nyɔnu la, alesie wolɔ̃ wo
nɔewo, “Me—me—medi be manɔ Dziƒo kpli wò. Nyemedi be madae
ƒu o. Eye gbeɖeka ne wodo dzaa na mí va Aƒe la ke makɔ wò ɖe
nye abɔ me eye mazɔ aɖiɖi atrakpui gãwo eye le abɔ Mavɔwo me,
Afisi alẽvi la kple—kple dzata la woamlɔ anyi ɖedu, eye amegãxi
kple—kple nyi woamlɔ anyi ɖedu. Eye ku maganɔ anyi o eye nuxaxa
maganɔ anyi o. Eye esi míazɔ to afima va yi eye hadzidziwo ayɔ ya
me, Mawudɔlawo ƒe hagbewo, anɔ mía tame la, esime Mawudɔlawo
woado dzaa na mí le Aƒe la, medi be manɔ anyi kpli wò le afima,
lɔlɔã. Me—melɔ̃ wò. Ɖewohĩ èle amegã kum, meɖo ŋku dzi esime
meɖe wò, wò mo sue la nyakpɔ.” “Eye—eye wò la, ke meɖo ŋku dzi
wò, lɔlɔã, esime ènye ɖekakpui dzeɖekɛ aɖe.”
254 Ke woagbugbɔ ɖɔ nusiawo katã ɖo. Eya amesi ta wò mo nyakpɔ

la ɣeaɖeɣi la e—eƒe tata gale Eƒe susu me. Agate ŋu atae ake le afima
afisi magado xo le o. O Mawu, na be amewo nanyae bena esia menye
amlima drɔẽ aɖe ko o, ke boŋ enye—enye Nyateƒe, ke Mawu, Gbɔgbɔ
Kɔkɔe la, le afisia be woaɖi ɖase. Eƒe Nya to agbenɔɣiawo katã me
la ƒo nu tso esia ŋu. Mina míatrɔ kpɔ megbe eye míakpɔe, axlẽe le
míaƒe ŋutinya me. Ke amesiame si te ŋu wɔ nane kpɔ le anyigba dzi
la wonye, ŋutsu siwo vɔã Mawu, gɔ̃ hã ɖo míaƒe Dukplɔla dzi abe
Washington, Lincoln, kple bubuawo, Joshuas, kple—kple…Mosewo,
kple amesiwo…Xexeame ƒe amegãwo nye amesiwo xɔ numa dzi se,
eye wotre woƒe ɖaseɖiɖi la nu, hele tsitretsitsi ma lalam le afima.
Míekpɔ eƒe nuku gbãtɔ la, Awɔbanu la.
255 Mele gbe dom ɖa azɔ be nàto nye gbedodoɖa dzi Àxɔ amesiawo
kple woƒe gbedodoɖa eye nàkplɔ wo yi Fiaɖuƒe la me. Míebia esia le
Yesu ƒe Ŋkɔ me. Amen.
256 Mawu nayra mi, ne wòasɔ gbɔ le nublanuikpɔkpɔ me na mi, ne
wòana Eƒe mo naklẽ ɖe mia dzi, alé mi ɖe asi, eye wòayra mi kple
Dziƒo yayrawo katã.
257 Azɔ mele nya sia gblɔm be, miganye ŋutasẽla o, ke boŋ minɔ lɔlɔ̃
me. Mele gbe dom ɖa be mi amesiwo menya Eyama o la, bena miaƒe
suɖui la nasesẽ ale be miagate ŋu adɔ alɔ̃ o, miaƒe nuɖuɖu la nave
dze ale be miagate ŋu aɖui o, vaseɖe esime miasi ado go ayi aga
ɖeka le afiaɖe agblɔ be, “Aƒetɔ, kpɔ nublanui nam.” Ema menye na
dzɔgbevɔe didi na wò o. Ema li na wò nyona, nɔviŋutsu, nɔvinyɔnu.
Ɖeko mele gbe dom ɖa be nenɔ nenema na mi.

Míagake! míagakpe!
Míagakpe le Yesu gbɔ; (Míagakpe!)
Míagakpe! míagakpe!
Mawu nanɔ kpli mi míagakpe!
Mawu nanɔ kpli mi míagakpe!
Eya Ŋutɔ, nalé mi ɖe asi,
Aɖe ku ƒe ŋɔd̃ziwo ɖa;
Mawu nanɔ kpli mi míagakpe…

258 Azɔ le ɣeyiɣi xoxoa ta la, mina míana asi kple amea ɖe azɔ.
Míaga…

Aƒetɔ Yesu, wɔe…?…katã, ɖe dɔléle la ɖa eye nanɛ susu nyuie,
Aƒetɔ, le Yesu Ŋkɔ me.

Míagakpe le Yesu ƒe afɔnu; (Míagakpe!)
Míaga…?…
Míaga…
…le Yesu…

259 Miɖo ŋku dzi be míedzina ha mawo tsã? Mina…Bubu sia si
míedzina tsã, ƒe geɖewoe si va yi, nyemenya ne amea ɖe le afisia
si nyae alo meli o, esime míeléa asi na mía nɔewo tsã aƒo xlã kpodzo
la le afii, eye ba le anyigba. Mieɖo ŋku edzia? Míedzia ha be:

Míele zɔzɔm yina Zion,
Zion nyuie, Zion du nyuie la me;
Míele zɔzɔm yina Zion,
Mawu ƒe Du nyakpɔ ma me.

260 Minya nusi Zion ava nye le Milenium mea? Kekeli anɔ Zion tame,
eye wòanye ɣe ƒe vɔvɔl̃i le ŋkeke me eye wòanye Kekeli le zã me,
elabena zã megale dodo ge o. Oo, míatɔwo!

Zion ƒe agblewo tse ku
Vivi abe nanewo
Hafi míaɖo Dziƒo Fiazikpui ma gbɔ,
Hafi míaɖo Dziƒo Fiazikpui ma gbɔ,
Alo azɔ sikamɔwo dzi,
Alo azɔ sikamɔwo dzi.

Mí katã ɖedu azɔ:
Míele zɔzɔm yina Zion,
Oo, Zion nyuie, Zion du nyuie la me;
Míele zɔzɔm ɖota Zion,
Mawu ƒe Du nyakpɔ ma me.

261 Melɔ̃ esia ale gbegbe, mesusui be enyakpɔ ale gbegbe. Azɔ,
ɖe mielɔ̃ tsã xoxo ƒe ha mawo oa? Mesusu be enyo geɖe wu nu
takpotakpo siwo le mía si egbe woyɔna be hadzidziwo. Ɖeko melɔ̃
esia. Eye medzina ha xoxo aɖe le hamea me, miɖo ŋku dzia:

Nɔƒe, gali, ẽ, nɔƒe gali,
Nɔƒe gale Ʋutɔa me na wò.

262 Oo, míatɔwo! Ha nyui xoxo mawo la, mexɔe se be Gbɔgbɔ Kɔkɔe
ɖɔ nuŋlɔti la, na amesi ŋlɔ ha mawo.

Ɖe ŋuwò, nye Mawu, ɖe Ŋuwò, ɖe Ŋuwò wu!
Ne eganye atitsogae akɔm ɖe dzi hã.

263 Evɔ, Charles Wesley kple hakpala ga mawo siwo ŋlɔ ha mawo
nenema la, wonye hakpalawo. Enyakpɔ ŋutɔ, mesusu be wonyo ŋutɔ
ko. Eye tsã míewɔna…Miɖo ŋku ema dzia:

O Beulah Nyigba, Beulah Nyigba vivi,
Melia ɖe wò to kɔkɔ dzi,
Ɖe ŋku kpɔ atsiaƒu godo,
Fisi Èdzra nɔƒe ɖi nam.

264 Miɖo ŋku zi gbãtɔ si Aƒetɔ ƒe Dɔla ma dze le tɔ la toa? Míele ha
dzim be:

Le Yordan tɔʋuwo to la,
Meɖe ŋku be makpɔ,
Kanan dzidzɔ nyigba,
Fisi nye kesinɔnuwo le.
Made ŋugbedonyigba ma dzi godoo,
Amekae ava míayi?
Made ŋugbedonyigba ma dzi godoo.

265 Esime míenɔ ha ma dzim la, Gbea ɖe ɖi sesĩe tso dziŋgɔli me,
kasia Dzo Lilikpo gã aɖee si le totrom ɖi va hegblɔ be, “Abe alesi
wodɔ Yohanes Amenyrɔl̃a ɖa be wòadze ŋgɔ na Eƒe vava gbãtɔ la,
èxɔ Gbedeasi aɖe si adze ŋgɔ na Evelia.” Mikpɔ afisi esia yi ɖa. Anɔ
ƒe blaetɔ̃ vɔ ɖekɛ esi. Mikpɔ afisi Wòyi tso ɣemaɣi me ɖa, ekpe xexea
katã ɖo kple nyɔnyɔ̃ ƒe dzo. Ke azɔ míekpɔ be ele tsitsim. Ɣeyiɣi la
tu aƒe.
266 Mina míade míaƒe tawo to azɔ, anɔ ŋku ɖom gbeƒãɖeɖeawo katã
dzi.
267 Alẽha la ƒe Kplɔla gã, si míele mɔ kpɔm na be ava gbeɖeka, míaƒe
dziwo le ŋeŋẽm vevie na gaƒoƒo ma esi míakpɔ Eyama. Gbeɖeka la
Ènɔ to la dzi eye Èfia nu Wò dukɔ la, Ègblɔ be, “Mido gbe ɖa alea:”

Mía Fofo Si le Dziƒo, Wò Ŋkɔ ŋuti Nakɔ.
Wò Fiaɖuƒe nava. Woawɔ wò lɔlɔñu le anyigba dzi,

abe alesi wowɔnɛ le Dziƒo ene.
Na mí egbe míaƒe ŋkeke nuɖuɖu.
Eye nàtsɔ míaƒe nuvɔw̃o ake mí, sigbe alesi míawo

hã míetsɔna kea amesiwo wɔa vɔ̃ ɖe mía ŋuti la
ene.

Eye mègakplɔ mí yi tetekpɔ me o, ke boŋ ɖe mí
ɖa tso vɔɖ̃itɔ la gbɔ; Elabena tɔwòe nye Fiaɖuƒe,
kple ŋusẽ, kple ŋutikɔkɔe, tegbetegbe. Amen.

268 Biblia gblɔ bena, “Eye wodzi hawo hedo go.”
Heyi kple Yesu Ŋkɔ la,
Vi dahe kple blanuitɔ;
Àna dzidzɔ akɔfafa wò,
Heyi Kplii le afisiafi.
Ŋkɔ xɔasi, O ŋkɔ vivi!
Dziƒotɔwo ƒe dzidzɔ;
Ŋkɔ xɔasi, O Ŋkɔ vivi! (Ŋkɔ vivi!)
Amewo ƒe Mɔkpɔkpɔ.

269 Ɖe esia menya se ŋutɔ oa? Be míayi zi ɖeka, afii kple afimɛ ko,
be míagaɖo toe ake esime míele edzim:

Ne woyɔ Yesu Ŋkɔ la,
Míadze klo ade ta agu, (Mikpɔea?)
Aɖoe fiawo dzi Fia le Dzi,
Ne agbe mɔzɔzɔa wu nu.

Oo, ɖe esia menyo ŋutɔ oa? Ago míakpɔ:
Heyi kple Yesu Ŋkɔ la,
Anye Akpoxɔnu na wò;
Ne tetekpɔwo ƒoxlã wò la,
Do dali yɔ Ŋkɔ sia ko. (Mikpɔea?)

O Ŋkɔ xɔasi! Mina míadzii:
Heyi kple Yesu Ŋkɔ la,
Anye Akpoxɔnu na wò;
Ne tetekpɔwo ƒoxlã wò la,
Do dali yɔ Ŋkɔ sia ko.
Oo Ŋkɔ xɔasi, (Ŋkɔ xɔasi!) O ŋkɔ vivi! (O Ŋkɔ

vivi!)
Dziƒotɔwo ƒe dzidzɔ kple anyigba ƒe mɔkpɔkpɔ;
Ŋkɔ xɔasi, O Ŋkɔ vivi! (Ŋkɔ vivi!)
Dziƒotɔwo ƒe dzidzɔ kple amewo ƒe Mɔkpɔkpɔ.

270 Azɔ, ne míebɔbɔ míaƒe tawo la, míaƒe kplɔla aklã ƒuƒoƒe la le
gbedodoɖa me. Mawu nayra wò, Nɔviŋutsu Neville. 

